Bika Tt NSEmo YA BENO
Kusema Na NTWALA YA BANTU

% Ya kele kaka diambu yina mu vwandaka vingila ve mutindu

mosi ya kele samu na beno. Mu kwisaka...Mu fwana
kundima ti mu vwandaka kaka kusala mutindu kisalu ya muntu
ya luvunu. Mu me kwisa fioti na manima ya ntangu. Mu tubaka,
“Mpangi Neville ke longa ntangu mu ke kuma kuna, na yina
yandi ke tuba ve dyambu mosi na munu. Yandi ke kwenda kaka
na ntwala.”

2 Ntangu mu kotaka na kielo, Billy tubaka na munu, yandi
tubaka, “Mpangi Neville me longa yimeni. Nge kele kaka na
ntangu.”

Mu tubaka, “Mbote.”

3 Kota, yandi tubaka, “Mu me banda ntete ve na kulonga. Mu
vwanda vingila kaka.”

’

4 Na yawu mu banzaka, “Mbote, mu banza, mu lendaka. ..’
Mu zaba yandi. . .yinki mutindu ya kele kulonga, bambala zole
to tatu kilumbu mosi, ya ke lembisa beno. Beto zaba yawu.
Mingi-mingi ntangu bawu kele bantwenia mutindu beto kele,
beno zaba, mpe bantwenia yayi ya babakala yina—yina ke baka
ntangu ya yinda ve. Na yawu beto kele mutindu kintwadi,
mutindu bampangi, mpe beto ke simbana kaka mapeka ya
beto kintwadi, mpe bantima ya beto kintwadi, bansatu ya
beto kintwadi, samu beto sala kintwadi, samu na Kimfumu ya
Nzambi.

5  Mpe beto ke zolaka kuvwanda kintwadi na beno. Ya kele—
ya kele kima ya nene. Na yawu mu lombaka kaka Mfumu na
kupesa munu mwa masonuku kuna, kima yankaka, mutindu ya
kukwenda. Mu zaba ve yina mu ke tuba ntete, kasi beto ke banda
kaka, mpe na manima kisika nyonso Yandi ke twadisa beto. Ya
kele kieleka ti beto kele. . .

6 Mu fwana banza kubanda lukutakanu ya kilumbu ya
sambanu na Ngonda ya tatu, na Alaska, kumi na tanu, kubanda
kilumbu ya kumi na tanu. Kasi mu banza ve ti mu ke vwanda
na lenda ya kukwenda kuna na ntangu yayi, samu ti mu kele
na lukutakanu yankaka yina mu ke kwenda, kuna na Colombie
Britanique. Na yina mu ke banza ve ti mu ke vwanda na lenda ya
kutelama mbala yayi. Mpe, bawu zola bongisa kimvuka ya bantu
ya mumbongo, Bantu ya Mumbongo ya Baklisto.

7 Ya kieleka mu ke lomba mpe mu ke lomba bisambu ya beno
samu na balukutakanu yina ke kwisa yina beto ke meka na

kukubama ntangu yayi. Mpe mu vwanda bokila, mwa bilumbu
me luta, ya kima yina vwandaka wakana mbote samu na munu.
Mpe mu zaba ve kana ya kele Mfumu na kati ya yawu to ve; mu
fwana vingila kaka mpe kutala. Bantu ya mumbongo zolaka ti
mu kwisa na Phoenix, na Ngonda ya ntete, mpe mu kwenda na
konso dibuundu, na nkokila mosi, na kati ya mbanza nionso ya
Phoenix, mpe kuna ba fwana kuyidika lukutakanu na manima.
Yina wakanaka mutindu ya kusepela, samu na munu, samu ti
ya ke pesa bweso samu na munu na kukuma na kuzonza na
mabuundu mpe na milongi nyonso.

8 Bambala mingi, bantu ke banzaka, ntangu yina samu na
munu, samu ti mu ke vutula mingi na nzila ba-organisation, ti
mu ke teleminaka bantu yina kele na kati ya organisation. Mu
kele yawu ve, ata fioti ve. Mu kele samu na bantu.

9  Ya kele kaka mutindu kana mu me mona bakala mosi ke
kulumuka na nzadi kuna na kati ya masuwa, mpe masuwa yina
vwandaka ya kufuluka na madusu, mpe mu me zaba yawu, mpe
mu me zaba ti masuwa yango ke luta ata fioti ve na kati ya
bitembo ya nene kuna. Mu ke boka mpe fundisa masuwa yina,
na ngolo nionso kaka mutindu mu lendaka, kasi ve bakala yina
kele na kati ya masuwa yango. Mu ke na kufundisaka masuwa.
Mu zaba ti masuwa ke sala yawu ve. Mpe mu zaba ti organisation
ke sala yawu ve. Kasi mu zaba bantu yina kuna ke sala yawu,
kana beno basika kaka. Beno me mona?

10 Kasi ya kele mutindu kana beno vwandaka na ditoma ya
ntama mpe beno vwandaka ke mata na zulu ya mongo, mpe mu
zabaka ntangu beno bandaka na kukulumuka na Ilweka yankaka
yina beno vwandaka ve na ba-frein. Mu ke telemina muntu ve,
mu ke nganina yandi, ya kele yandi ve, ya kele ditoma yina na
kati ya yina yandi kele; yandi ke kuswa mpasi.

11 Mpe ya kele samu na ba-organisation. Mu banza ti bantu
yina ke kangamaka na ba-organisation yina, mutindu kana ya
vwandaka Nzambi Yandi mosi, mpe bawu ke bika Ndinga ya
Nzambi, samu na kusimba organisation. Mbote, ntangu bawu ke
sala yawu, mu kele na boma ti bawu ke sala kifu ya kulutila nene.
Mpe ya kele ve ti mu ke na kima mosi me telemina muntu mosi,
kasi ya kele masuwa na kati ya yina yandi ke na kutambulaka,
beno me mona, kieleka mu ke sala yawu ve. Organisation ke sala
yawu ata fioti ve, kasi Klisto ke sala yawu. Na yina beno basika—
basika na masuwa ya kutobuka ya organisation, na Masuwa ya
lukengolo ya Sion, Masuwa ya ntama yina me kubwaka ntete ve
na yinsi na kati ya ntangu, Klisto.

12 Mpe ya kele, beno banza, ya ke pesa munu ntangu ya mbote,
kuzwa ntangu ya mbote na bantu yina.

13 Ntangu yayi, mu banzaka, mu banza...Na nkokila yayi,
ya kele nkokila ya kominyo. Mpe mu ke kuwa ti ba vwandaka
na mbotika, ba zolaka kuzwa yankaka. Mu ke zolaka kukwiza

samu—samu na kominyo. Mu me kondwa yawu mbala ya nsuka,
ve na kuvwandaka awa. Mu me kondwa yawu. Mpe mu zabaka
ti yayi vwandaka Lumingu ya ntete, na yina mu me kubama na
kuvwanda awa, na yina mu lendaka vwanda na kominyo samu
na nkokila yayi.

14 Samu ti kieleka mu banza ti ya kele kisalu ya konso Muklisto
na kubaka kominyo. Biblia ke tuba, “Kana beno baka yayi ve,
beno kele ve na kitini na Munu.” Mpe mu ke kwikila ti ya kele
ntangu ya kumeka ngolo samu na Miklisto. Kana beto baka yawu
ve, beto kele ve na kitini na Yandi. Mpe kana beto baka yawu,
kukondwa kulunga, na yina beto kele ya kubwa na Nzutu mpe
lufwa ya Klisto. Yina me kuma na kisika yina ya ke kebaka
Muklisto na kusambila, ntangu yandi ke kwisaka na kominyo.
Beto fwana kwiza na buzitu nyonso, na mutindu ya kulunga,
ya santu, na kutambulaka, na kufungunaka bayimbi ya beto
nyonso, na kusambilaka mosi samu na yankaka. Yina kaka ve,
kasi beto lendaka kuwa. ..Kana ya kele na mpangi-bakala to
mpangi-kento na kati ya beto, yina beto ke kuwa kele kaka mwa
fyoti na ngaanda ya nzila kisika mosi, bantima ya beto fwana
vwanda na kizitu samu na muntu yina na nkokila ya kominyo,
mingi-mingi, samu na kumona bawu, ti ba ke vwanda na lenda
ya kutambula mpe kubaka kominyo, ba ke fundisa bawu ve na
yinza. Samu ti, bawu kele bampangi ya beto ya babakala mpe
bampangi ya bakento.

15 Ntangu yayi, samu na mwa basabala ya nsuka, zole to tatu,
ba sabala zole, ya ke landila tii na tatu, mu me tuba ve kulutila
mingi. Mu vwandaka pema kaka. Samu ti yayi kele mutindu ya
mwa nsungi ya kupema samu na munu, ntete kupusa ya nene.

16 Na kuwaka Mpangi Neville kuzonzila baluzabusu yayi ya
mantwala na kati-kati ya bantu ya politiki mpe babakala yina
kele kieleka na lubakusu ya bima yayi, pene ya mvita ya bombe
atomique me kuma pene-pene, ya ke wumela kubanda Ngonda
ya kumi na zole tii na Ngonda ya ntete. Mbote, ya kele kaka. . .
Ya kele kaka pene-pene. Ba ke tuba yawu, mpe ba ke banda
yawu, na manima ba-bombe zole, mpe yina ke sukisa diambu.
Na yawu yinsi lenda zinga ve na mvita ya atomique. Beto lenda
sala yawu ve. Yina ke niongisaka ve Muklisto, to ya lendaka
ve kuniongisa Muklisto. Beto lendaka kubama na konso muniti
yina, na kuvingilaka Mfumu ya beto na kukwisa. Mpe, oh, na
ntangu mingi, beno me mona, bayayi. . .

17 Ba me baka ve yayi na bande, yayi kele kaka awa na yinzo.
Ya kele ve na bande, na yawu beno fwana kulandila ve yina beno
ke na kutubaka, samu na yina me tala muntu yankaka, to nionso
yina. Ya kele kaka bantu ya yinzo.

18 Mu ke tuba na beno yina mu vwandaka sala. Mu vwandaka
kwenda zomba mpadi. Mpe, kasi, mu vwandaka sala mbote ve.

Ya kele ve na bampadi mingi. Mpe mu ke kwenda na Alaska
ntangu yayi, samu na kwenda kuzomba mameme.

19 Mpe mu banza ti bantu yankaka lenda, bantu mingi, beno
lenda tuba yawu ve na bande to kima mosi, samu ti ya kele na
bantu mingi ke kwikilaka ve na kuzomba, ata fyoti ve. Mpe, kasi,
mu ke talaka ntangu nionso, ya kele bayina ke kwikilaka ve na
kuzomba, beno natina kaka bawu kitini ya musuni, ba ke sepela
mingi na yawu, beno me mona.

20 Mpe mutindu mama mosi, kilumbu mosi, tubaka na munu.
Yandi tubaka, “Mpangi Branham, nge zola tuba na munu ti—ti
nge ke zombaka bakalumbu?”

21 Mu tubaka, “Yinga, mama.” Ntangu yayi, mu ke tubila ve
moyo ya ntalu. Yandi me kwenda.

22 Mpe yandi tubaka, “Oh, yina kele buzoba. Nge lendaka
ve kubula bakalumbu yina.” Na yawu, kuna, vwandaka ve. ..
Nsungi sukaka ve tii mama yina mosi tubaka, “Nge zola natila
munu mwa ba-lapin yango?” Yandi tubaka, “Ya kele bima ya
kulutila kitoko yina mu me kudyaka ntete ve.”

Mu tubaka, “Mbote, mu banza ti ya kele yina mu ke bokilaka
‘nkadulu.”” Beno me mona?

Mpe muntu mosi tubaka, “Yinki nge zola kutuba?”

23 Mu tubaka, “Mama yina kele na nkadulu.” Mu tubaka,
“Nkadulu kele muntu yina kele na misisa mingi ve samu na
kufwa kalumbu, kasi lenda kudya yawu na manima muntu
yankaka me kufwa yawu. Na yawu mu banza ti ya kele yina—ya
kele yina beno ke bokilaka ‘nkadulu.’” Oh, mu kele...Mu ve. ..

2¢  Mu kele mukebi. Mu ke kwikilaka ve na kufwa mpe kubebisa
ya bima. Mu ke longaka mwana ya munu ya bakala, bayina ke
zombaka na munu, “Beno baka kima mosi ve kana beno zola
kudya yawu ve.” Beno me mona? Beno bika yawu swi. Beno
kubula ve ndeke mosi munduki kaka samu na lukanu mosi. Beno
me mona? Ya kele mbote ve. Beno kele na lukanu, beno tula yawu
kuna mpe beno kubula yawu munduki. Beno ke kudya kibulu,
kuna, ba tulaka yawu awa samu na lukanu yina. Mpe samu na
kubebisa yawu, ya kele kaka mutindu kubebisa kima yankaka.
Ya kele mbote ve na kusala yawu, kubula bibulu munduki samu—
samu na dikani.

25 Mpe ntangu mu ke kwenda na miongo, bankundi, ya ke
kwenda kuna ve samu na “kukwenda kuzomba.” Mu ke kwenda
kuna samu na kuvwanda munu mosi na Nzambi. Bayankaka na
kati ya beno, kana beno tala, nzingulu ya munu ya kulutila nene
yina mu kele na yawu, kele ntangu mu ke kwenda na kuzomba,
ntangu mu ke kutana na Nzambi.

26 Banzingulu ya munu nionso, mu me kuzwaka ve mosi
mutindu yina mu kuzwaka na suka yina, kaka awa, ntangu
mu vwandaka kwenda kuzomba bampadi. Mu me monaka bima

mingi na luzingu ya munu, bidimbu mpe mambu ya ngitukulu,
mpe nionso yina. Kasi yina bulaka munu ngolo mingi kulutila
yina mu me kuzwaka ntete ve. Beno banza kaka ntangu yayi,
kaka pene ya kubasika ya mwini, ya vwandaka kunoka, zulu
mosi ya kufuluka na matuti bisika nionso, mpe beno me mona
ya kutelema na ntwala ya munu, ya kutelama, mutindu mbungu
yina ba me tulula na zulu ya mongo, mu vwandaka ya kuvwanda
kuna, mikyama tatu ke na kumata na zulu mingi mpe na zulu
mingi, tii kuna beno ke kangama mingi ti beno lendaka ve
kutuba. Na yina beno belama na Yawu, mpe beno kuwa Yandi
kuzonza mpe kusiamisa Nsangu ya kieleka yina beno ke longa,
samu na kuvwanda Kieleka. Beno me mona?

27 Yandi tubaka, “Yesu ya Ngwisani ya Malu-malu kele Yehowa
ya Ntama. Yandi sobaka kaka vwale ya Yandi.” Mbote, mu
vwandaka, mu vwandaka longuka yawu. Mu talaka, mpova
mosi yango, kisika Yandi “sobaka kizizi ya Yandi,” na Grec,
ya zola kutuba, “sobaka munganzi ya Yandi.” Ve kieleka vwale
ya Yandi, kasi “munganzi” ya Yandi. Ya kumaka kisika yina
Yandi vwandaka “sobaka,” beno me mona, yina zola kutuba
Yandi “sobaka mutindu ya Yandi.” Yandi vwandaka Nzambi,
Yehowa. Mpe Nzambi, Yehowa, sobaka Yandi mosi na Mpeve
mpe kumaka Muntu. Yandi kele Yehowa Nzambi mosi. Na yina,
yina vwandaka Tata, mpe yayi kele Mwana, na kuvwandaka
Muntu mosi.

28 Mpe wapi mutindu, na yina, Yandi pesaka munu kima ya
kuzonza. Kana Mfumu kuzola, mu zola vwanda na yinti yina
mosi, na suka, pene ya kilumbu. Mpe mu—mu banza ti Yandi ke
monika dyaka na munu. Mu—mu ke na kivuvu ti Yandi ke sala,
samu ti mu zaba yinki ya kusala. Mu kele na kizitu na ntima ya
munu samu na bantu. Mutindu mu ke mona ngunga me belama
mpe mu zaba ti bantu me kubama ve, mpe mingi ya bankundi ya
munu ya luzolo, Mu zaba ve yinki kusala to kutuba. Mpe mu ke
mata mpe ke mona yina Yandi ke tuba na munu. Na yina beno
vwanda na kati ya bisambu samu na munu.

29 Na yina mu ke kwenda, mbasi na manima ya midi to
Kilumbu ya zole na suka. Mpangi-bakala mosi awa na yinzo-
Nzambi, mpe munu, ke kwenda na Colombie-Britanique. Mpe
mu ke basika na nkonga ya milongi ya ba-Pentecotiste. Ba
me simbisa yawu, nzyetolo, ya ke lombaka munu ve ata
centime mosi. Mpe bawu simbisaka nzyetolo mpe bawu kuzwaka
ntwadisi. Mpe ntwadisi kele mpangi-bakala ya Pentecotiste ya
kufuluka na Mpeve-Santu. Mpe na yina mu kuzwaka mwa bantu
ya kubotika na Nkumbu ya Mfumu ya beto Yesu Klisto, mwa
mizombi ya mitambu mpe—mpe nionso na ntangu mu vwandaka
na zulu kuna, mizombi ya mitambu ya Norvege mpe nionso yina,
yina me, na nzila ya ba-bande yayi kwendaka kuna, me mona
Nsemo, mpe zola ti mu botika bawu na Nkumbu ya Yesu Klisto.

30 Mpe ntwadisi ya Kimvuka ya Milongi ya Colombie-

Britanique, mu ke kutana na yandi Kilumbu ya sambanu ke
kwisa na nkokila na Pine L.odge na Dawson Creek, na Colombie-
Britanique. Mpe yandi kele na nzala mpe mpwila ya kubotama
na Nkumbu ya Yesu Klisto.

31 Na yawu, beno me mona, ya kele kaka ve kuzomba,
bankundi. Mu zola botika ntwadisi yayi, mpe konso mulongi
yina ke kwenda na munu na ntangu yayi, na Nkumbu ya Yesu
Klisto. Beno sambila samu na munu. Beno me mona? Na yina,
mu zaba kele kieleka, ya ke sala ti ntima ya munu kuvwanda na
nsatu mpe mpwila ya kumona Nzambi.

32 Ntangu yayi, ntete beto belama na Ndinga, mu ke baka
ntangu mingi ve, kaka kulonga mwa fyoti ya Masonuku, tii beto
lenda kuzwa kisika mosi, samu na kumona kisika beto lenda
kwenda sambila. Mpe kuzwa. . .

33 Mu ke kwikila ti muntu mosi me telema awa. [Mpangi
Branham me vwanda swi mutindu muntu ke tuba na dibuundu—
Mu.] Mu—mu kele, lemvokila munu, muntu mosi pene-pene
mingi na kutuba yawu? Mu kuwaka kaka ve yina mpangi. ..
[Muntu mosi me tuba, “Yandi zola ti nge sakumuna bébé ya
yandi.”] Kubieka bébé ya yandi? Ya kieleka, mpangi ya munu ya
bakala. Yinga, tata. Nata bébé ya nge. Beto ke sepela na kusala
yawu.

3¢ Mpe, ntangu yayi, mu—mu ke kwikilaka na yayi. Ntangu
yayi, samu ti mu ke tendula yawu na bantu ntete bawu kwiza.

35 Mpangi Arnold kele na kati awa? Teddy? [Mpangi-bakala
mosi me tuba, “Yinga.”—Mu.] Mbote mingi. Kana nge zola kwisa
na piano samu na beto.

36 Ntangu yayi, bantu mingi ke mwangisaka maza na mwa ba-
bébé yayi, mpe ba ke bokilaka yawu mbotika ya bana. Ntangu
yayi, kana dibuundu ya beno sala yawu, ti, ya kele nyonso ya
kulunga. Kasi, beno me mona, kana bawu sala, ya kele lutumu
ya dibuundu. Ya kele ve Disonuku. Masonuku ke ndimaka ve
mbotika ya beno ya kumwa-. . .

37  Masonuku ke simbisaka ve kumwangisa mwa maza, na
mutindu nyonso. Ya kele ve na muntu yina ke mwangisaka
mwa maza, na kati ya Biblia. Bawu vwandaka, muntu nyonso,
vwandaka botama na kukotaka na maza na Nkumbu ya Yesu
Klisto.

38 Kasi, ntangu yayi, ba-bébé, na kati ya Biblia, ba zangulaka
bawu mpe biekaka bawu na Mfumu. Ba nataka bana ya fyoti
mpe biekaka bawu na Mfumu, pesaka bawu na maboko ya
Mfumu Yesu.

39 Ya kele nyonso ya kulunga, mpangi ya kento, nata mwana
ya nge ya fyoti. Mpe bayankaka nionso, kele na bana ya bawu
ya fioti, yina ke zola ti ba sakumuna bawu, na yina, beto ke
vwanda na kiese na kusala yawu, sala yawu kisalu ya mbiekolo

samu na mwa ba-bébé ya beto. Ntangu yayi, Yesu, na kati ya
Masonuku,. . .

40 Ntangu yayi, na dibuundu yayi awa, beto me vukisa ba-
organisation ya mutindu na mutindu. Bayankaka na kati ya
bawu, ba-Protestant, ba-Catholique, mpe ba ke na ba-Juif yina
ke kwisaka awa, yina kele ba-Juif ya ba-Orthodoxe. Ya kele
samu na yina beto ke kukibokilaka kaka beto mosi “yina ke
yambaka bantu nionso.”

41 Mpe ntangu yayi, samu ti beno bakula, beto ke meka, na—
na dibuundu yayi, na kuvwanda dibuundu ya Masonuku, na
kubikana kaka na Biblia. Kisika nyonso yina Biblia ke tuba kima
mosi, beto ke landa yawu kaka kieleka mutindu yina. Ntangu
yayi, dibuundu ya ntete, mpe Baklisto nyonso mpe beno milongi
ke ndima ti Yayi kele disolo ya Dibuundu ya ntete. Beto nionso
zaba yawu. Yayi kele kieleka yina salamaka.

42 Mu vwandaka zonza na nganga-Nzambi, nganga-Nzambi ya
Katolika ke zingaka awa na nzila, ntama mingi ve. Mpe yandi
tubaka, “Tata Branham,” yandi tubaka, “nge kele muntu ya
Katolika to Protestant ve?”

Mu tubaka, “Protestant.”
Yandi tubaka, “Kuna nge ke tula ntembe na beto.”

43 Mu tubaka, “Ve, tata. Mu ke tula ntembe ve—na bantu ve, ya
kele dibuundu, malongi ya dibuundu.”

Yandi tubaka, “Nge kele, na yina, nge ke kukibokila nge mosi
Baptiste to Presbyterien?”

Mu tubaka, “Ve, tata. Kaka Muklisto.”
4 Mpe yandi tubaka, “Mbote, wapi kisika nge ke sala mutindu

ya malongi ya nge? Samu na kuvwanda Muklisto, beno fwana
vwanda na lufulu mosi samu na kusala dilongi mosi.”

Mu tubaka, “Ya kele kieleka.” Mu tubaka, “Ya kele Biblia.”

“Mbote,” yandi tubaka, “yina kele disolo ya dibuundu ya
Katolika.”

Mpe mu tubaka, “Mbote, ya kele, bantumwa vwandaka
catholique?”

Yandi tubaka, “Yinga, tata.”
4 Mu tubaka, “Mbote mingi. Mu ke ndima ti ya kele kieleka.”
Yandi. ..Mu tubaka, “Na yina samu na yinki nge ke bikana
diaka ve na Masonuku?”

46 Yandi tubaka, “Beno me mona, Klisto pesaka ngolo ya
dibuundu samu na kusoba Masonuku konso ntangu yina bawu
zola.”

47 “Mbote,” mu tubaka, “na yina nge me soba Yawu, mpe nge
me kuzwa yawu yina nge me kuzwa bubu yayi?”

Yandi tubaka, “Yinga, tata.”

48 Mu tubaka, “Na yina, mu zola kuyufula kima mosi. Na yina
Klisto zolaka sepela ve na Yawu, samu na Dibuundu ya ntete
Yandi tsyamunaka Mpeve-Santu. Bawu belusaka bambevo, mpe
vumbulaka bantu ya kufwa, mpe basisaka bampeve ya yimbi,
mpe salaka bimangu ya nene, ya ngolo, na yisi ya Malongi ya
Dibuundu ya ntete ya katolika. Mpe ba me monaka yawu ve na
dibuundu ya Katolika kubanda ntangu bawu sobaka Malongi.”

49 Ntangu yayi, beto vutuka mpe beto vwanda muntu ya
katolika ya kieleka. Beto vutuka mpe beto vwanda yina Biblia
ke tuba yina bawu vwandaka. Klisto tambulaka na bawu. Ya
kele samu na yina, bankundi, ti beto ke mekaka ve na kufundisa
dibuundu mosi, bantu nionso na kati ya mabuundu, kasi beto ke
meka na kuzitisa yawu kaka mutindu Biblia ke tuba.

50 Ntangu yayi, na kati ya Biblia, ya vwandaka ata fioti ve na
bébé yina ba botikaka.Ya vwandaka ata fioti ve na bébé yina
ba mwangisilaka mwa maza, kisika mosi na kati ya Biblia. Kasi
awa kele kisika ya kele na kati ya Biblia, ke tuba, “Bawu nataka
bana ya fyoti na Yesu, ti Yandi lungaka tula maboko ya Yandi na
zulu ya bawu mpe sakumuna bawu.” Mpe Yandi tubaka, “Beno
bika bana ya fyoti kukwiza na Munu, mpe beno yimina bawu ve,
samu ti ya kele Kimfumu ya Nzambi.” Ntangu yayi ya kele kaka
kieleka. Ntangu yayi, na yina, beto ke nata bana ya fioti mpe beto
ke pesa bawu na maboko ya mama, to tata, na Tata ya beto ya
Mazulu, mpe pesa bawu na mbiekolo, na kati-kati ya bukieleka
nyonso.

51 Banaya munu, mu me kuzwa zole, kasi, yina me bakaka ntete
ve mbotika, samu ti ba me biekaka bawu kaka. Mu kele na bébé
na Nkembo, yina ba biekaka kaka, yina ba me botikaka ve.

52 Samu ti, mbotika kele samu na mulemvo ya masumu, beno
me mona, samu na kulakisa ti beno me balula ntima. Bébé yina
me sala kima mosi ve samu na kubalula ntima. Ya kele bébé, yina
me butuka awa na kati ya yinza. Ya kele ve na ngolo na kukwiza
awa, beno me mona, mpe ya kele na ata masumu ve. Ntangu
Klisto kufwaka na Kulunsi, Yandi kufwaka samu na kukatula
disumu ya yinza. Tii kuna bébé yayi me sala kima mosi samu na
kubalula ntima, Menga ya Yesu Klisto ke katula masumu.

53 Kasi ntangu yayi mama mpe tata, bibuti, kele na muswa ya
kunata bébé, mpe kuvutula yandi diaka na Nzambi, bébé yina
ba pesaka bawu na nzila ya Nzambi.

54 Anne na kati ya tempelo. Yandi silaka. Yandi vwandaka
kisita. Yandi vwandaka kiboba. Yandi vwandaka ve na bana.
Yandi sambilaka na mutindu ya kusungama na autel, tii nganga-
Nzambi basikaka mpe fundisaka yandi ti yandi vwandaka ya
kulawuka malafu. Yandi vwandaka boka mpe vwandaka dila,
na autel, samu Nzambi pesa yandi bébé. Mpe yandi tubaka,
“Nzambi, kana Nge pesa munu bébé, mu ke vutula yandi kaka
na kisika yayi mpe pesa yandi na Nge.”

5% Bamama, ya kele mutindu yina beno kuzwaka bébé ya beno.
Nzambi me pesa beno bébé ya beno. Ya kele kaka mutindu Yandi
me pesa bébé ya yandi na Anna. Mpe ntangu yayi beno ke vutula
ba-bébé ya beno na nkokila yayi, na tempelo, kaka mutindu
Anne salaka mwa Samuel, mpe, na lukutakanu ya mbiekolo.
Ntangu yayi, beto ke bieka mpe ke pesa bébé ya nge, na nzila
ya kisambu, na Nzambi Yina pesaka yandi na nge. Mpe mu ke
sambila ti bana-babakala yayi ya bantwenya mpe bana-bakento
yina me telema awa na nkokila yayi, ke vwanda baprofete mpe
profetese mutindu Samuel, vwandaka ya ntama, na Mfumu, ti
nge ke na kuvutulaka bawu.

Ntangu yayi, kana nkonga ya bantu ke kulumusa bayintu ya
bawu na mwa ntangu fioti.

56 Nzambi ya luzolo mingi mpe ya lemvo, beto ke belama na kiti
ya Nge ya kimfumu ya lemvo mpe kyadi, na ngunga yayi, samu
nsungi yina ke kwisa na manima beto me kwenda. Bana yayi
ya fioti me telema, mpe ba ke na kusimbaka—kusimbaka bawu.
Ba me simba bawu, na nkokila yayi, na maboko ya bamama
ya bawu mpe na maboko ya batata. Ba kele nkuna ya dikanda
ya mbasi. Samu na kuvwanda ya Kkieleka ti bawu me kuzwa
mbandukulu ya mbote, bamama yayi mpe batata yayi ke na
kunataka bana yayi ya fyoti awa samu na mbiekolo, samu na
kupesa mwa baluzingu ya bawu na Nzambi ya moyo.

57 Tata, pasteur mpe munu ke kwenda na ntwala awa, mpe
ke pesa bana yayi na Nge na kisambu ya mbiekolo. Sakumuna
bawu, Tata ya beto. Beto ke sambila ti Nge ke sakumuna bawu,
samu na kuvwanda mwa bisadi ya Nge. Bika ti bawu kuzinga
ntangu ya yinda, baluzingu ya kiese awa na zulu ya ntoto, mpe
kumona Nkwizulu ya Mfumu Yesu. Yina kaka ve, bika bawu
zinga luzingu ya yinda, ya mavimpi ya mbote, ya kiese, mpe
bawu vwanda bisadi ya Nge. Bika ti Nge twadisa bawu. Bika
ti Nge sala milongi, bayimbi, ba-evangeliste, ba-missionnaire,
samu na mbasi, na bana yayi, kana ya kele na mbasi ke kwiza.
Pesa yawu, Mfumu. Beto ke bieka bawu na Nge ya kulutila mbote
yina beto zaba yinki mutindu, landila Masonuku ya Nge ti Nge
me bika beto, Ndinga ya Santu.

58 Na yina, ba me sonikaka na kati ya Buku ya nsuka ya Biblia,
“Nzambi ke katula na Buku ya Luzingu, samu ti muntu yina
ke katula Ndinga mosi na Yayi, to ke bwela ndinga mosi na
Yawu.” Beto me bakula, na yina, ti Biblia kele Ndinga ya santu
ya Nzambi. Mpe beto lenda bwela kima mosi ve na Yawu, to
kukatula kima mosi na Yawu. Na yina, Mfumu, beto ke bika
Yawu kaka mutindu Nge ke pesa Yawu na beto, mpe ke longa
Yawu, mpe ke meka na kuzinga Yawu, na lemvo ya Nge.

59 Mutindu, beto ke bieka bana yayi, mutindu ba nataka bawu
na Yesu na bilumbu yina me luta. Kana Yandi vwandaka awa na
zulu ya ntoto na nkokila yayi, na mutindu ya nzutu, bamama yayi

mpe batata yayi zolaka kwenda nswalu na makulu ya Yandi, mpe
kunata bawu bana ya fyoti. Mpe Yandi zolaka tentika maboko
ya Yandi na zulu ya bawu mpe kusakumuna bawu. Nge kele ya
kuvwanda na diboko ya kibakala ya bunene na Zulu, na nkokila
yayi, Mfumu Yesu. Mpe beto me bikana awa, mutindu kisadi
ya Nge. Beto ke tentika maboko ya beto na zulu ya bawu, na
kisambu na Nge, ti Nge ke baka mwa baluzingu ya bawu mpe
ke sadila yawu samu na nkembo ya Nge. Na Nkumbu ya Yesu
Klisto, beto me lomba yawu. Amen.

(Nata Bawu Na kati.)

60  Nge kele na mwana ya fyoti? Yinki kele nkumbu ya yandi?
Jean. Nkumbu ya nsuka, mpangi ya kento? [Mama me tuba,
“Meyer.”—Mu.] Meyer. Oh! Ya kele John Meyer ya ntwenya, yina
ya fioti beto sambidilaka, kilumbu yina. Yandi yayi, na beto, na
nkokila yayi.

Beto kulumusa yintu ya beto.

61 Mfumu Yesu, mutindu pasteur ya Nge mpe munu me telama
kintwadi na Nkumbu ya Nge, na kubakaka na maboko ya mama
yayi, mwa mwana ya bébé yayi, na tata yina ke na kutalaka. Na
kuvingila ya nene samu na mwana yayi, na bilumbu ke kwisa. Mu
ke pesa ntangu yayi mwa Jean Meyer yayi na Nge, Mfumu, samu
na kisalu ya Nge. Na Nkumbu ya Yesu Klisto, beto ke sakumuna
yandi na Nzambi. Amen.

62 Nzambi sakumuna nge. Nzambi sakumuna mwana yayi ya
fioti. Bumba yandi na kiese, kuvwanda. . .?. ..

63 Na nsuka, ya kumaka. Mu banza ti beno vwandaka na mwa
muntu yango awa mbala zole to tatu, kasi mu zabaka yawu
ve. Yinki kele nkumbu ya yandi? [Mama me tuba, “Elisabeth
Collins.”—Mu.] Elisabeth Collins. Mbote mingi. Mu zaba yandi;
yandi ke blka yawu. Mu zaba yawu. Beno me mona? Kasi
Elisabeth Collins ya ntwenia.

Beto ke kulumusa yintu ya beto.

64  Tata ya Mazulu, sala ntwenya yayi Anne. Sala yandi kisadi
samu na Mfumu. Sakumuna yandi. Sakumuna tata ya yandi mpe
mama ya yandi, na yinzo ya bawu—ya bawu. Mpe bika yandi
zinga samu na nkembo ya Nzambi. Pesa yawu, Mfumu. Beto ke
pesa na Nge, Elisabeth Collins, na mbiekolo ya luzingu ya yandi.
Na Nkumbu ya Yesu Klisto. Amen.

Nzambi sakumuna nge.

65  Mu ke kukiyufula kana beno lenda telama na estrade? Nge
kele? Yinki kele nkumbu ya yandi? [Mama me tuba, “Davonna
Gayle Stayton.”—Mu.] Davonna Gayle [“Stayton.”] Stayton.
Yawu yina. Davonna Gayle.

66 Yayi kele Davonna Gayle Stayton ya ntwenya. Mama ya
yandi mpe bayankaka ke kota kaka na dibuundu, me vwanda. . .
me kuzwa Mpeve-Santu, me botama.

Beto kulumusa yintu ya beto.

67 Tata ya beto ya Mazulu, beto ke sepela na kikesa ya mama
yayi ya ntwenia mpe tata, samu na kukwisa ya yandi, na
mutindu yandi me kwisa, mpe ntomoso yina yandi me sala. Wapi
mutindu Nge me sakumuna bantima yayi ya ntwenya ya lutondo.
Beto ke pesa na Nge mwa cheri yayi, ti Nge sakumuna mwa
luzingu ya yandi, Mfumu. Mpe bika yandi vwanda kisadi ya
Nge. Sakumuna tata ya yandi mpe mama ya yandi, kintwadi.
Bika ti ba sansa yandi ntangu nionso na yinzo ya Baklisto, na
nsi ya bandongosolo ya Nzambi. Beto ke pesa yandi na Nge, na
Nkumbu ya Yesu Klisto. Amen.

68 Nzambi sakumuna nge, Davonna Stayton ya ntwenya.
Nzambi sakumuna nge, Mpangi Stayton.

69  Wapi faso, mwa mwana ya mbote? Nge me kwiza awa, na
mwa ntangu fioti? Huh? Mu lendaka. . . Yandi lenda telama kaka
awa, kana yandi zola. Yinki kele nkumbu ya yandi, mpangi-
bakala? [Mpangi-bakala me tuba, “Hannah.”—Mu.] Mpangi
Creech. ..Vwanda fyoti. . .Yinga. Nge kele fyoti Allen. Ya kele
pwelele mingi, beno me mona. Mbote, yayi—yayi kele Hannah
Creech ya ntwenya. Mu banza ti yandi ke bika munu kuvumbula
yandi. Yandi kele mwana-kento mosi ya mbote.

Beto kulumusa yintu ya beto.

70 Tata ya Mazulu, beto me pesa na Nge bébé yayi ya fioti,
ntangu yayi na makulu ya mama ya yandi. Mpe beto ke sambila,
Tata ya Mazulu, ti Nge ke sakumuna yandi mpe ke sala yandi
kisadilu ya luzingu na kati ya Kimfumu ya Nge. Sakumuna tata
ya yandi mpe mama ya yandi. Bika ti ba sansa mwana na yinzo
ya Baklisto, bandongosolo ya Nzambi. Na kutentika maboko ya
beto na zulu ya yandi mpe beto pesa yandi na Nge, luzingu ya
yandi ya ntwenya, samu na kisalu ya Nge. Na Nkumbu ya Yesu
Klisto. Amen.

Vwanda ya kusakumuka, na suka yayi. Vwanda ya
kusakumuka!

7 Yandi ke kwisa ve? Yinki kele nkumbu? Yinki? Don?
[Mpangi-bakala me tuba, “Don...?...Benjamin.”—Mu.]
Benjamin. Benjamin. [“Kieleka. Ntwenya ya Benjamin.”] Yayi
kele Benjamin. ..?...[“Ya kele kieleka.”] Mpangi-bakala mpe
mpangi-kento.

Beto kulumusa bayintu ya beto.

72 Tata ya beto ya Mazulu, mutindu beto ke pesa na Nge mwa
cheri yayi, diaka ntwenia, Mfumu, kuzaba yina ke salama. Kasi
Nge zaba bima nyonso. Beto ke sambila ti Nge ke sakumuna
mwa luzingu ya yandi, Mfumu. Sakumuna yinzo ya yandi. Mpe,
Mfumu, bika ti mwana yayi ya fioti kuzinga na nkembo ya
Nzambi, luzingu ya mbote, ya yinda ya kiese; kana ya lendaka
salama, mona Nkwizulu ya Mfumu Yesu. Pesa yawu, Mfumu.

Beto ke bieka yandi na Nge, samu na kisalu ya Nge, na Nkumbu
ya Yesu Klisto. Amen.

3 Mpe ya vwandaka. . .[Muntu mosi me tuba, “Bakala.”—Mu.]
Ya kele mwa muntu ya mbote. Beno me mona? Ben] amin. . .?.
Oh, wapi mwana-bakala ya nene yayi kele! Oh!. .. Oh lala!

7 Mu vwandaka tala mbote mwa muntu yango, yandi
vwandaka tala munu mbote-mbote. Mu vwandaka simba yandi.
Beno me mona? Nkumbu? [Tata me tuba, “William Davis.”—
Mu.]...?...Ntwenya William Davis. Kieleka cheri mosi ya
ntwenya ya muntu, kieleka, pene-pene ya muntu yayi.

Beto kulumusa bayintu ya beto.

75 Mfumu Yesu, beto me pesa na Nge, mwana-bakala ya luzolo,
samu na kisalu ya Nge. Mama mpe tata me nata yandi, Mfumu, ti
ba lendaka sadila yandi na nkembo ya Nzambi. Ntangu yayi, na
yina, Mfumu, na kutangaka na bilumbu me luta, Yandi tulaka
maboko ya Yandi na zulu ya mwa ba-metre mutindu yayi mpe
sakumunaka bawu. Maboko ya beto kele bitalisi ya Yandi ya
mputu. Kasi beto ke lomba na Nkumbu ya Yandi, mpe beto ke
pesa bébé yayi na Nge, samu na luzingu ya kisalu, na Nkumbu
ya Yesu Klisto. Amen.

Vwanda ya kusakumuka!

6 Mama Bowers...?...Awa, cherle yinki kele nkumbu ya
nge? Oh, la la! [Muntu mosi me tuba, ‘ ‘Sussie. Sussie. . .?. . .
Mu.] Mu ke vwanda na kiese na kusimba nge. Mwana ya nge ya
bakala ya ntwenya. Ntwenya Sussie Bate.

Beto kulumusa bayintu ya beto.

" Tata ya Mazulu, mwana-kento yayi ya fioti ya meso...?...
Na kuzabaka ve yina ke vwanda na nzila; ata mosi ve na kati ya
beto ke sala. Kasi, tata mpe mama, bawu zola ti yandi vwanda
na nzila ya mbote mpe nzila ya fioti. Mpe mwa kisadilu mosi
ya kitoko mutindu yayi, mutindu Satana ke zola kusala yinti ya
bansende. Kasi ba nataka yawu, samu ti ba katula Satana ntama
ya yawu. Bumba mwa luzingu ya yandi, Mfumu, samu na kisalu
ya Nge. Na Nkumbu ya Yesu Klisto beto me lomba yawu. Amen.

Nzambi sakumuna nge, mwana-kento ya ntwenya!...?. ..
Mbote mingi.

Beno nata bawu na kati, beno nata bawu na
kati,

Beno nata bawu na bilanga ya disumu;

Beno nata bawu na kati, beno nata bawu na
kati,

Beno nata bana ya fyoti na Yesu.

78 Oh, wapi mutindu. . .Beno zola bana ya fyoti ve? Kana bantu
zola bana ya fyoti ve, ya kele na kima ke tambula mbote ve. Yesu
tubaka, “Kana ve ti beno balula ntima mpe kukuma mutindu

mosi ya bana yayi ya fyoti, beno ke kota ve na Kimfumu.” Muntu
mosi ve.

79  Tata kele na bana-bakento zole ya fioti kuna na manima,
kasi, yandi zolaka nata. Mu tubaka na yandi, “Nata bawu kaka
na ntwala.” Beno me mona?

80 “Kana ve ti beto balula ntima mpe kukuma mutindu bana
yayi ya fyoti.” Beno zaba yinki? Beno lenda talisa mwa bansatu
ya bawu. Papa na mama zaba, ntangu mingi ba ke kotaka na
mpasi, ba ke pesa bawu fimbu. Na yina, baminuti zole, mwa
maboko ya bawu kele kaka pene-pene ya nge, mpe zimbanaka
nyonso yina. Mpe ya kele mutindu beto fwana sala. Ya lenda
vwanda yina ke salama, beto fwana lemvokila mpe lutondo, mosi
na yankaka, mpe—mpe—mpe kuvwanda mutindu yina, mutindu
bana ya fyoti, zola ku—kulemvokila mpe kuzimbana, mpe—mpe
mutindu yina. Ya kele yina beto—beto fwana sala. Mpe na yina
ntangu beto ke sala mutindu yina, beto ke belama na Kimfumu
ya Nzambi kuna.

81 Mu ke kwikila ti bana-bakento zole ya fioti kele na nsoni.
Papa na mama fwana tambula na bawu. Mbote, ya kele mbote
mingi. Beto ke zolaka kaka yawu. Beto ke zolaka bana ya
bakento yina ke vwandaka na nsoni. Mingi-mingi ve beno
ke mona ti ba lendaka...Oh, yayi kele bayimbi mikunga ya
bantwenya. Mutindu yina ve? Yayi kele bayina ke yimbaka? Mu
banzaka ti ya vwandaka. Mbote mingi, tata.

82 Ntangu yayi, yinki kele nkumbu ya nge? [Mwana-kento
me tuba, “Ruth.”—Mu.] Ruth. Ya kele kitoko mingi. Ruth kele
nkumbu ya kitoko mingi. Mu zola yawu, mutindu yawu kele
kieleka mbote. Ntangu yayi, mpe yinki kele nkumbu yango
ya nsuka? Ya kele...[Muntu mosi me tuba, “Myers.”] Myers,
Ruth Myers ya fioti, yandi kele mosi ya mwa bayimbi ya beto
awa. Bawu kele mapasa? Bawu ke talana mingi mutindu mosi,
mutindu yina ve?

83  Tata ya beto ya Mazulu, beto ke pesa na Nge mwana-kento
yayi ya fioti, yina tata mpe mama me tuba me biekama ntete ve
na mutindu nyonso na lukutakanu mpe Kimfumu ya Nzambi.
Beto ke tentika maboko na zulu ya mwa Ruth, na nkokila yayi,
mwa bantu ya Ruth Myers, mpe ke lomba ti Ngolo ya Nzambi
ya Ngolo nionso, Yina pesaka yandi mayele samu na kuyimbila,
ke landila na kusakumuna yandi. Mpe bika ti luzingu ya yandi
biekama na Nge, bilumbu nyonso yina yandi kele awa na zulu ya
ntoto. Beto ke pesa yandi na Nge, na Nkumbu ya Yesu Klisto.

8¢ Yinki kele nkumbu ya mpangi-kento? Loyce? Mbote mingi,
mwana-bakala ya ntwenya. Oh!

85 Tata ya Mazulu, beto ke tentika maboko na zulu ya ntwenya
Loyce, mpe na talanta na kati ya bamvula ya buntwenya, samu
na kuyimbila Nsangu ya mbote. Sakumuna mayele ya bana yayi,
Mfumu. Mpe ntangu yayi baluzingu ya bawu me biekama na

Nge, na nzila ya bibuti ya bawu. Ntama mingi ve, Mfumu, ba ke
kuzwa mbotika. Ntangu bawu bandaka—ntangu bawu bandaka
na kubakula yina kele yimbi, mpe nyonso, mpe bandaka na
kusala yimbi, na yina bawu fwana balula ntima mpe kuzwa
mbotika. Tii ntangu yina ke kwiza, Mfumu, beto ke bieka bawu
na Nge. Ti Nge sadila ba mayele ya bawu na nkembo ya Nge.
Sadila luzingu ya bawu, kuzinga luzingu ya yinda, ya kiese, samu
na kusadila Nge. Beto ke bieka mwana-kento yayi ya fioti na
Nge, na Nkumbu ya Yesu Klisto. Amen.

86 Nzambi sakumuna nge. Kwenda, mpe bika ti Nzambi
kuvwanda na nge, mpe kusakumuna nge na nyonso yina nge ke
sala.

Ya kele mbote mingi, Mpangi Neville.
Oh, mu—mu banza kaka ti ba kele kitoko mingi! Mu. . .

87  Bana ya munu ya bakento ke na kukuma nene ntangu yayi,
na yina mu fwana kaka...Mu vwanda tambulaka na zulu ya
bangulu yango. Kasi ba lendaka kaka kupesa munu mukongo
ntangu yayi, ba kele nene mingi—mingi; Becky, mwana-kento ya
nene ya kuluntu.

8 Ntangu yayi bika ti beto zibula Ndinga ya Mfumu, na
Matthieu kapu 15...to kapu ya 5. Mpe beto ke tanga kaka
kitini, mpe na yina mu ke baka yayi, kana Mfumu kuzola, mwa
masonuku samu na baminuti kumi na tanu, makumi zole. Na
yina beto ke kuzwa kominyo, mpe kusukula makulu, mpe kisalu
ya mbotika, ke nata beto na ngunga ya yivwa na ndambu, na
yina, to na manima ya mwa ntangu fioti, samu na kumanisa. Mu
ke zola kubanda kapu ya 5, na nzila ya 12.

Beno sepela, mpe beno yangalala: samu ti nene kele
musendo ya beno na mazulu: samu ba talisaka mpasi
mingi. . .baprofete yina vwandaka na ntwala ya beno.

Beno kele mungwa ya ntoto: kasi kana mungwa me
zimbisa luwu ya yandi, na yina ya ke vwanda ya
mungwa? ya kele ntangu yayi mbote samu na kima mosi
ve, kasi ba ke losa yawu, mpe. . .ba ke diata yawu na yist
ya makulu ya bantu.

Beno kele nsemo ya yinza. Mbanza yina kele ya
kuvwanda na zulu ya mongo lenda vwanda ve ya
kubumbama.

Ve ti ba ke pelisaka ve mwinda, samu na kutula yawu
na yisi ya kantini, kasi na zulu ya mesa; mpe yawu
pesaka nsemo na nyonso yina kele na kati ya yinzo.

Bika ti nsemo ya beno kusema na ntwala ya bantu,
ti bawu lenda mona bisalu ya beno ya mbote, mpe
kukembila Tata ya beno yina kele na mazulu.

89 Mu ke zola kubaka yintu ya dilongi na nzila yina ya nsuka
kuna, yina kele nzila ya 16: Bika Ti Nsemo Ya Beno Kusema Na

Ntwala Ya Bantu. “Bika ti nsemo ya beno kusema na ntwala
ya bantu, ti bawu lenda mona bisalu ya nge ya mbote, mpe
kukembila Tata ya nge yina kele na Mazulu.”

9 Beto ke mona, na kati ya Masonuku, ti ya kele na bisika
zole yina bantu zole ya kuswaswana ke zonzila kunungisama.
Mpe mosi ya bawu vwandaka Paul, mpe yankaka vwandaka
Pierre. Santu Paul, mpe Santu Pierre; mpe Paul vwandaka ke
nungisa Abraham na nzila ya lukwikilu, mpe Pierre vwandaka
ke nungisa yandi na nzila ya bisalu. Pierre tubaka ti yandi
vwandaka ya kunungisama na nzila ya bisalu ya yandi. Paul
tubaka ti yandi vwandaka ya kunungisama na nzila ya lukwikilu
ya yandi. Ntangu yayi, bawu tulaka ntembe ve mosi na yankaka.
Bawu vwandaka tala yawu na mitindu zole ya kutala. Mpe
Paul vwandaka zonzila na lukwikilu ya Abraham, ya kele yina
Nzambi monaka na kati ya Abraham. Mpe Pierre vwandaka
zonzila na bisalu ya yandi yina zonzilaka lukwikilu ya yandi.
Na yawu ya kele ya kusonama, “Lakisa munu bisalu ya nge
kukondwa lukwikilu ya nge, mpe mu ke lakisa nge bisalu ya
munu na nzila ya lukwikilu ya munu.” Ntangu yayi, na yina,
Paul, na kumonaka yina vwandaka zonza, mpe yina Nzambi
monaka. Mpe Pierre vwandaka tubila yina muntu monaka, mpe,
samu ti, kana muntu kele na lukwikilu, yandi ke sala mutindu
yina. Luzingu ya yandi ke lakisa yawu na bantu yankaka.

91 Na yawu mu ke kwenda, mu zola kuzonzila na yawu, na
nkokila yayi, “Kubika Nsemo ya beto kusema.”

92 Ntangu yayi, kaka samu na baminuti fyoti yayi, mu zola
kaka ve kukwiza awa kaka samu na kumonana to kuwa. Ya ke
vwanda mbote ve. Kasi, mu banza, Nzambi ke sadisa munu, mu
banza ti beto lendaka zonza mwa bampova samu na kima yina ke
vwanda ya nkindisulu samu na beto, yina ke sadisa beto nyonso,
wapi mutindu ti beto lendaka sala mbote mpe kuzinga luzingu
ya kulutila mbote. Mu ke kwikila ti yawu yina beto nionso kele
awa, kele kubaka nsembolo mpe kuzwa lubakusu ya yina beto
lenda sala samu na kukumisa beto Baklisto ya kulutila mbote.
Kana mu kele na kima mosi na luzingu ya munu yina mu zola,
kele kuvwanda Muklisto ya kulutila mbote na yina mu kele. Mpe
mu ke kwikila ti ya kele ntima ya konso moyo yina kele awa na
nkokila yayi, ya kele kuvwanda Muklisto ya kulutila mbote.

93  Mwa ntangu fioti me luta, mu vwandaka tambula kuna na
nzila, mpe munu, mu vwandaka nata ditoma na nswalu mosi ya
ngolo, mpe mu vwandaka tala kaka mutindu mu ke salaka, na
munu mosi, na kunataka ditoma. Mpe ya kele nzietolo ya muntu
yandi mosi ntangu beno ke na kunataka ditoma beno mosi. Beno
lendaka ve kupelisa radio, kaka kana ya kele na ba-réseaux ya
mabuta kuna beno lendaka kuzwa miziki ya misambidi, samu ti
ya kele bima yina nyonso ke basisa Mpeve ya kieleka na kati ya
beno.

9¢  Mpe kisika nionso mu ke kwenda, na manima mu me kuma
fioti kiboba, na yina, mu ke tambula na mwa buku ya fioti
ya papié. Mpe ntangu Mfumu ke monisa kima mosi na munu,
mu ke sonika yawu kaka. Mpe mu sonikaka yawu na zulu ya
munduki ya munu, na kati ya mfinda, na disasi mosi. Mpe bima
ya mutindu yina, kaka samu na kuzwa dibanza yina ba me talisa
na munu. Beno baka kitini ya etiquette ya bilele ya munu, to kima
mosi, mpe beno sonika na zulu ya yawu. Kima yankaka, samu na
kukeba Nsangu na dibanza ya munu.

9%  Mpe na ntangu mu vwandaka nata ditoma, na nzila yayi, mu
monaka pano mosi ya nene mpe ya kitoko. Mpe na mumesanu,
beno zaba, bawu kele na bima mingi ya kunamika na zulu ya
bapano yayi, kasi mu me monaka ata fioti ve bima ya mutindu
yayi na zulu ya pano yayi. Na mumesanu bawu kele na bafoto
ya—ya bakento yina me lwata ndambu, to kima mosi yankaka,
na kumwangisaka nsangu ya mwa mutindu mosi ya makaya, to—
to wiski, to biere, to kima mosi, bapano ya nene yina ke ngenga.
Kasi yina vwandaka yitukisa munu, na kutala na meso ya munu
yantete, yawu bendaka bukebi ya munu, samu ti ya vwandaka ve
na mvindu kuna na kima yankaka. Mvindu vwandaka ve na zulu
ya yawu. Mpe mu balulaka meso na manima, samu na kutala.

9 Ya vwandaka dibaya ya kitoko. Mpe ya kuvwanda na kisika
ya mbote, kaka kisika, ntangu beno balukaka nsongi yayi, beno
lenda ve kukanga ntima na kumona kidimbu yango. Mpe na
kuyituka ya munu, ya vwandaka na ndinga mosi yina sonikaka
na zulu ya yawu, “Nzala?” Kaka, “Nzala?” Yawu yina kaka. Na
yina mu talaka mwa bisono ya fyoti kuna na yisi ya dibaya,
tubaka, “Bakilometele tanu na ntwala.” “Nzala? Bakilometele
tanu na ntwala.”

97 Mbote, mu bandaka na kulonguka yawu. Bantu vwandaka
mingi ve...Na mumesanu, kana bawu me kuzwa restaurant
mosi na ntwala, bawu—bawu ke meka na kuteka kulutila muntu
yankaka; foto, yina ba steaks ya nene ya kukalinga, mpe nionso
yina. Mpe ntangu beno ke kota kuna, na mumesanu beno ke
mona kima mosi ve me fwanana na yina ba zabisakaka, kasi ya
kele kaka luzabusu. Kasi yayi monanaka mutindu yankaka ya
kubelama.

98 Mpe beto zaba ti kilumbu yina beto ke na kuzinga bubu yayi,
ya ke futaka samu na kupesa luzabusu. Mpe beto ke mona ti, ti,
bantu yayi ke na kusalaka ntomoso ya nene na mumbongo kele—
kele bantu ya nene ya luzabusu. Bawu—bawu ke tula yawu na
televizyo. Bawu ke tanda yawu na zulu ya bapano, bisika nionso
bawu lendaka, samu na kumwangisa nsangu ya bima ya bawu.
“Beno kunwa dikaya yayi; ata kosu-kosu ve na kati ya ditoma
yamuvimba.” Mpe, “Kiyungulu ya muntu yina ke banzaka,” mpe
bandongisila ya muntu yankaka, to kima ya mutindu yina. Ya. . .
mpe. . . “Bikana ya moyo, ntangu ya yinda,” na biére ya bawu.
Mpe bima nionso ya mutindu yina, ya kele luzabusu. Mpe bawu

ke katula bampaku ya bawu ya mingi na zulu ya bandandu ya
bawu, kaka samu na luzabusu. Mpe ya kieleka ya ke futisaka
mbongo.

9 Na yawu kana ya ke futaka, samu na yawu, mu bandaka na
kubanza, “Na yina samu na yinki Buklisto ke futa ve kana ba me
zabisa yawu?”

100 Mbote, mu banzaka, na yina, “Yinki—yinki kele luzabusu?”
Beno fwana kuzwa kima yina kele mwa luswaswanu na yina
bayankaka kele na yawu, to kana ya kele kaka mutindu mosi,
mutindu bima ya yinza, ata mbala mosi ve ti ya ke benda bukebi
ya bantu. Ntangu yayi, kana muntu vwandaka sosa tomabilu,
yandi zolaka luta kidimbu yina. Kasi kana yandi vwandaka na
nzala, yandi vwandaka sosa kidimbu yina.

101 Na yina mu ke kwikilaka ti Muklisto kele pano ya luzabusu
ya Nzambi. Mu ke kwikilaka ti mosi na mosi ya beto kele pano ya
luzabusu ya Nzambi. Mpe beto fwana sala mambu mingi ve samu
na yawu, mutindu beto ke salaka. Beno zinga kaka luzingu ya
mutindu yina ke sala ti bantu kuvwanda na nsatu ya kuvwanda
mutindu beno.

102 Ntangu yayi, mu monaka na zulu ya pano yayi ya luzabusu,
na mosi yayi, ya vwandaka tuba kima mosi ve, kima mosi ve,
kasi ba yufulaka kaka kyuvu, kana beno kele “Nzala?” Mpe beno
lenda tekisa muntu ve kima ya kudya kana ve ti bawu kele na
nzala. Kima ya ntete luzabusu ke salaka, muntu yina ke luta
kuna fwana kumona yawu.

103 Ntangu yayi, mutindu kaka yina yinza ke mona Klisto kele
ntangu yandi, bawu, ke mona Yawu na kati ya beno mpe munu.
Ya kele kaka mutindu mosi yina bawu ke mona Klisto. Konsiansi
ya bawu—ya bawu kele ya kulemba na bakulala ya mwini,
na mbokolo ya bandeke, na makasa, mpe—mpe matiti, mpe
bafololo; mpe musiki, mpe Nsangu mpe nionso yina, yina beto ke
sepela na manima beto me mona Klisto. Kasi, tii beto ke kuma
na kisika yina beto ke talisa Klisto!

104 Ntangu yayi, beno bambuka moyo na yawu. Mosi na mosi ya
beno, kubanda na nkokila yayi, beno bambuka moyo, beno kele
bapano ya luzabusu ya Nzambi. Mpe beno kele—beno kele kisadi
ya luzabusu ya Nzambi. Ntangu yayi, yinza ke tala beno, samu
na kumona yina Klisto kele. Na yina beto zola ve kutula mvindu
na zulu ya kinkuku ya bima, yina ke pesaka kimbangi samu na
bima yina beto kele ve ya kieleka. Beto vwanda yawu ntete. Na
yina ntangu beto ke vwanda yawu, na yina yinza ke mona Klisto
na kati ya beno mpe munu.

105 Kima ya ntete, ti, luzabusu nionso, muntu fwana kumona
yawu.

106 Kuna, kima ke landa, ba fwana zola yawu. Ntangu yayi,
kana bawu mona yawu mpe bawu zola yawu ve, kuna ya kele

luswaswanu. Kasi beno fwana ve kutula luzabusu ya mpamba
kuna.

107 Kasi kana bawu, ntete, fwana mona yawu, mpe kuna beto
fwana sala yawu kubenda bukebi mingi na bawu. Oh, mu banza
ti beto ke mona yawu, kubenda ya mpulusu, yina ya ke sala na
muntu. Beto fwana benda yinza na Klisto. Mpe Nsangu ya mbote
ke vwandaka na kubenda. Ya ke sala yawu na bayina kele na
nzala ya Nzambi. Ya ke bendaka kaka bayina kele na nzala mpe
mpwila, mpe ya kele bayina beto kele na nganda. “Muntu ve
lenda kwiza na Munu, kana ti Tata ya Munu kubenda yandi.”

108 Kasi ya kele na mingi yina Tata me benda, mpe kele na nzala
mpe mpwila ya kumona Nzambi, mpe kasi kuzaba ve kisika
ya kumona Yandi, samu ti bayina zolaka kuvwanda bapano ya
luzabusu me kuma mvindu mingi na bima ya yinza, ti bawu
lendaka ve kumona kisika bawu kuzwaka mingi kulutila ti
bawu kuzwaka na ntwala bawu kwisa na Yandi. Bawu ke zinga
mutindu yinza. Bawu ke tuba mutindu yinza. Bawu ke yimba
minkunga mosi yina yinza ke salaka. Ba ke lwata mutindu yinza,
mu zola tuba, mingi-mingi na sexe ya bakento. Mpe ba ke sala
mutindu yinza. Ba ke kwenda na bisika ya yinza. Ba ke vwanda
na bansaka ya yinza.

109 Muntu mosi tubaka na munu, kilumbu yina, pene ya longi
mosi. Mpe mu zola muntu yango. Ya kele ve na ntembe ti yandi
kele muntu ya nene. Yandi tubaka, “Kasi yandi tubaka ti—ti nge
vwandaka ba-exalté,” samu na munu, ti mu vwandaka exalté.

110 Mu tubaka, “Mbote, mu—mu—mu banza ve ti mu kele. Kasi,”
mu tubaka, “Mu—mu zola kuvwanda santu. Mpe kana Mfumu
tubaka na munu na kubaluka, mu banza ti mu ke baluka. Kasi
mu—mu zola kuvwanda santu, na mutindu nyonso, zinga luzingu
ya busantu, yina zola kutuba ‘mvedolo na ntwala ya Nzambi.””

11 “Mpe na yina yandi tubaka, mbote, ti nge kwendaka mbangu
kuna, na bayinsi ya nzenza, mpe bisika nyonso mutindu yina,
mpe nge me kukisala nge mosi missionaire. Ata dibuundu mosi
ve tindaka nge, mpe nge me kukisala nge mosi missionaire yina
me salama na maboko.”

112 “Mbote,” mu tubaka, “kana mu salaka missionnaire yina me
salama na maboko, ata mbala mosi ve ti ya ke benda bukebi
ya yinza, samu ti bawu ke na kuvingila yawu ve. Bawu ke na
kusosaka Klisto.”

113 Mpe beto ke mona ti, ti, bantu yina mpe bantu yina ke
banzaka bima yina. . . Ya kele na bakalasi zole ya kuswaswana,;
Nzambi kele na bakalasi zole ya kuswaswana.

114 Ya kele na bantu yina Nzambi ke sadilaka samu na kubikana
na yinzo, mpe ke kuzwa mbongo na bambevo, mpe ke zika
bantu ya kufwa, mpe ke pesa bize na ba-bébé, mpe kukwelisa
bantwenya ya bawu, mpe nyonso yankaka mutindu yina. Mingi
ya bantu yango zaba ve yinki ya kele kunata mbele ya meno

zole, mpe kubasika kuna na mbele ya meno zole na ndilu ya
bitumba. Bawu zaba ve yinki bitumba kele, kunwanisa mbeni
yango. Bawu ke basika awa, mpe bawu kele bantu ya mayele
mingi, ba-théologien, bantu ya nene, yina lendaka telama na
yawu, ke samuna dilongi yina me simbama mingi, mpe diaka
lendaka tuba na nzonzolo ya kuswaswana, tii kuna Webster ke
zaba na mpasi yina bawu vwandaka tuba. Ba kele na ba-diplome
ya nene, kasi ya kele nyonso ya kulunga ntangu beno ke na
kuzonzaka na nkonga ya bantu ya mayela yina ke na kusosaka
kaka yinzo-nzambi.

115 Kasintangu beno ke basika kuna na ndilu ya bitumba, kisika
bantu yina kele na yawu ya kulutila, bawu fwana kumona Ngolo
ya Nzambi ya Ngolo nionso na kati ya kumonisama, to beno
ke tekisa bawu yawu ata fioti ve. Ba fwana kumona Klisto na
mvumbukulu ya Yandi. Yinga, tata.

116 Babakala yayi me zaba ve yina kele kusimba Mbele na
maboko zole, samu na kunwana mbunzu na mbunzu na mbeni
kuna. Kisika bampeve ya yimbi mpe badokotolo ya bandoki,
mpe nyonso yankaka, ya kutelama kuna, tula ntembe na beno na
diboko nyonso. Mpe Kkisika bantu, bayina tangaka Biblia yina,
tubaka, “Kana Yesu Klisto kele mutindu mosi mazono, mpe
kukonda nsuka, bika mu mona Mpeve-Santu kusala mutindu
Yawu salaka na manima kuna.” Beno me mona? Na yina beno
lenda ve kuwza mbongo samu na kulonguka mpe kusala yawu.

117 Ya ke lomba Ngolo mpe mvumbukulu ya Yesu Klisto samu
na kubasisa yawu. Yinga. Mpe ntangu yayi ya kele yina bantu
yina kele na nzala ke sosaka. Ba fwana kumona Yawu, mpe ba
fwana kuzola Yawu.

118 Mpe ya kele kima mutindu mosi yinsi yayi me kuzwa. Ya kele
samu na yina, na nkokila yayi, ti beto kele na babukebi nyonso
yayi ya mvita ya atomique, ya kele samu ti bayinsi me mona
Yawu, yinsi yayi me kuzwa, mpe ke zola Yawu ve. Mpe ya kele
samu na yina ti lufundusu ya Kinzambi kele na zulu ya bawu. Ya
kele samu ti beto kele na kati, ba me teza beto na kitezolo.

119 Mu monaka kisika wapi vwandaka Ntwadisi ya yinsi ya
beto, Tata Kennedy, Tom, mu ke kwikila ti nkumbu ya yandi
kele, Kennedy, yina fidisaka samu na yayi, ba-officier, kuna
samu na mvita yayi ya kukabwana. Yandi fidisaka bankama
yiya ya bantu mpe kima mosi, kuna na Sude, samu na kusukisa
mvita yayi ya nkabwani ya bantu. Mpe ntangu yandi sukaka,
na kumanisa kisalu ya yandi, ba lungaka fidisa yawu diaka
ve, yandi vwandaka na nyonso ya kieleka bankama sambanu
na makumi sambanu na sambanu. Ya vwandaka na magazine
Time. Oh, kana bantu vwandaka kaka ya kimpeve, lungaka
vumbuka mpe kumona yinki kele “bankama sambanu na
makumi sambanu na sambanu.” Na nyonso ya kieleka yina bawu
kuzwaka. Ya kele na ya ngonda yayi ya Time.

120 Ntangu yayi, beto ke mona ti, ti, tii bantu ke banda na
kuzola Nzambi, tii kuna bantu ke banda kuvwanda na mpwila!
Yesu tubaka, “Kyese na bayina kele na nsatu mpe mpwila ya
ludedomo, samu ti bawu ke fuluka.” Ntangu yayi, beno fwana
vwanda na nzala mpe mpwila ya Yawu.

Beto kele bapano ya luzabusu ya Klisto.

121 Mpe Klisto kele musimbisi ya beto, samu nsimbisi yayi kele
na nzila ya Klisto. Mpe Yandi ke pesa beto Luzingu ya beto, samu
na kusimbisa Yandi. Ntangu yayi, wapi mutindu ya muntu beno
ke vwanda kana beno simbisaka muntu mosi? Wapi mutindu ya
muntu beto fwana vwanda kana beto kele—kele ya kusimbisama
na Klisto? Yandi ke pesa beto mpulusu. Yandi ke pesa beto
kubeluka ya nzutu. Yandi ke pesa beto mavimpi mpe ngolo. Mpe
Yandi ke pesa beto madia ya beto. Yandi ke pesa beto bayinzo ya
beto. Na yina, beto kele ya kusimbisama na Klisto. Mpe bantu
ya pentecote, yina me fuluka na Mpeve-Santu, kele misimbisi ya
Yesu Klisto. Ba simbisaka bawu na Yesu Klisto, mpe ba pesaka
bawu Mpeve-Santu, samu na kuvwanda mbandu ya bantu.

122 Yinki beto fwana kuvwanda, bubu yayi? Wapi kisika
Dibuundu zolaka vwanda, bubu yayi? Beto fwana vwanda
mutindu yina, na kondityso mosi, yina ke sala ti yinza ya
muvimba kuvwanda mutindu beto. Samu ti bantu ke kulumuka
na bala-bala mpe ke tuba, “Kuna kele na muntu, mu fwana
wisana ve na yandi, na zulu ya Malongi ya yandi ya misambidi.
Kasi mu ke tuba na beno kima mosi, yina kele Muklisto ya
kieleka.” Ya fwana vwanda na bakento yina ke kulumuka na
bala-bala, na kutubaka, “Yandi lendaka talana mutindu ya
ntama. Yandi lendaka vwanda ve mutindu bakento nyonso yayi
beno ke monaka. Kasi kuna kele na Muklisto mosi na kati ya
mbanza yayi, kana ya kele na mosi, kuna yandi ke kwenda.”
Samu, beto me simbisama na Yesu Klisto. Amen.

123 Oh, wapi mutindu ya muntu zolaka, beto zolaka vwanda,
kana beto kele bapano ya luzabusu ya Yandi mpe beto kele ya
kusimbisama na Yandi? Kuna, na kati ya Klisto, ya kele Mosi
kisika beto ke kuzwa Luzingu ya beto, mpe beto ke kuzwa
ngolo ya beto, mpe beto ke kuzwa nyonso yina kele na beto, me
katuka na Klisto. Yandi kele musimbisi ya beto. Oh, mu ke vutula
matondo mingi samu na yawu!

124 Na yawu, beto fwana vwanda mutindu Yandi. Beno sala
keba na yina beto ke sala, yina beto ke tuba, yina beto ke sala
na luzingu ya beto ya konso kilumbu, samu ti beto kele ya
kusimbisama na Klisto. Wapi mutindu beto fwana tambula kana
beto kele ya kusimbisama na Klisto? Yinki beto fwana tuba kana
beto kele ya kusimbisama na Klisto? Kana muntu mosi me tuba
yimbi samu na beto, yinki beto fwana tuba kana beto kele ya
kusimbisama na Klisto? Beto fwana vwanda mutindu Klisto. Ya
kele kieleka ve?

125 Ntangu yayi, ntangu yayi, ya kele kaka na kima mosi. ..
Mpe kima yankaka beto fwana sala, kima mosi kaka ve, kasi
kima yankaka yina beto milongisi fwana sala. Beto fwana longa
Nsangu ya mbote yina ke na kubokila bantu yina kele na nzala.

126 Ntangu yayi, kana beto longa Nsangu ya mbote ya bantu,
mpe beto tuba ti, “Mbote, nge fwana kota na denomination ya
beto. Beto kele dyaka na mafunda yiya ya mvula me luta, na
organisation ya beto.” Ya kele yawu ve. “Mbote, kana beno kwiza
na dibuundu ya munu, to kukuma mambele ya dibuundu ya
munu, beto ke mona ti ba ke kipéké nge na...ntangu nge ke
kuma kiboba. Mpe beno vwanda mambele ya kukwikama, ya
kele mutindu pulusu ya assurance, ba ke kipéké beno ntangu
beno ke kuma kiboba. Beto ke tala yawu.” Yina kele ve ntangu
nionso yina ke bendaka.

127 Kima yina beto zola sala kele kulonga Nsangu ya mbote yina
ke bokila yinza yina kele na nzala.

128 Ntangu yayi, wapi mutindu beno lenda bokila yinza yina kele
na nzala yina zola kumona kisika bawu me katuka, nani bawu
kele, mpe kisika bawu ke kwenda, kana ti beno longa Nsangu
ya mbote yina ke vumbula Klisto na atimosifere ya moyo, kaka
awa pene-pene ya beto ntangu yayi? Beto lenda sala yawu ve. Ya
kele ve na mutindu. Beto, beto lendaka kuvukana, beto lendaka
kuvukana na ba Franc-macons, ba-Odd Fellows, to loge nionso
yankaka, kuvukana na mwa loge mosi ke vwanda kaka mbote.

129 Kasi beto ke longa Nsangu ya mbote yina ke bokila bantu
ya nzala, yina ke simba bayina kele na nzala mpe mpwila ya
ludedomo. “Kyese na bayina kele na nsatu mpe mpwila ya
ludedomo, samu ti bawu ke fuluka.” Ntangu yayi, wapi mutindu
ba ke vwanda? “Bantu ya kudedama ke fuluka.” Ya kufuluka na
yinki? Mpeve-Santu.

’

130 Biblia ke tuba, “Etienne vwandaka muntu ya kufuluka. ..’
Ya kufuluka na yinki? Ya kufuluka na ngolo. Ya kufuluka na
lukwikilu. Ya kufuluka na zola. “Ya kufuluka na Mpeve-Santu.”
Ya kele yina salaka yandi yina yandi vwandaka, ya kele samu ti
yandi vwandaka ya kufuluka na Mpeve-Santu. Yandi vwandaka
pano ya luzabusu ya kieleka samu na Klisto.

131 Ntangu yandi telamaka kuna, na suka yina, na mantwala
ya Yinzo ya nene ya lusambusu, mpe ba fundisaka yandi. Bawu
tubaka, “Muntu yayi,” yina nyonso yandi vwandaka sala. Mpe
yandi telamaka yandi mosi, kaka yandi mosi, na ntwala ya Yinzo
ya nene ya lusambusu. Ya lendaka vwanda na mafunda zole to
tatu ya ba-Juif, to mafunda tanu, ya kutelama kuna na musapi
ya kuludika.

132 Biblia ke tuba, ntangu yandi kwendaka kuna, ti, “Kizizi
ya yandi vwandaka mutindu Wanzio.” Ya zola kutuba ve ti
yandi vwandaka na Nsemo yina ke sema na Kkizizi ya yandi.
Wanzio zolaka vwanda munati-nsangu yina zabaka yina yandi

vwandaka zonzila. Etienne kwendaka kuna, yandi vwandaka ve
na boma ya lufwa. Yandi vwandaka na boma ya kima mosi ve,
samu yandi zabaka yina yandi vwandaka tuba.

133 Mutindu Paul tubaka, “Mu zaba Nani mu me kwikila, mpe
mu me ndima ti Yandi kele na kiyeka ya kukeba yina mu pesaka
na Yandi.”

134 Kasi Etienne basikaka kuna, na ntwala ya Yinzo yina
ya bakuluntu ya Lusambusu, mutindu dimeme na kati-kati
ya bibulu, yandi vwandaka boka samu na menga ya yandi.
Mpe bawu fundaka yandi, mpe talisaka na yandi musapi ya
lufundusu. Yinki yandi salaka? Yandi tubaka, “Babakala mpe
bampangi, Nzambi ya Nkembo monikaka na tata ya beto,
Abraham, ntangu yandi vwandaka diaka na Mésopotamie, na
ntwala ba bokila yandi na kubasika.” Yandi kwendaka na ntwala
mpe zonzilaka yawu, disolo nyonso ya Abraham, mpe mutindu ti
na nzila ya yandi zolaka nata na kati ya Bantu ya makanda. Mpe
ntangu yina yandi kumaka na kisika mosi. . . Beno tala yandi, ya
kufuluka na Mpeve-Santu. Bawu vwandaka, vwandaka vingila,
bawu lendaka ve kaka kuvingila tii kuna bawu lendaka kutula
maboko ya bawu na zulu ya yandi. Yandi tubaka, “Beno bantu
ya nkingu ya kukangama, ya ba salaka nzengolo ve na kati ya
ntima mpe makutu, beno ke tumamaka ve ntangu nionso na
Mpeve-Santu. Mutindu batata ya beno kusalaka, mutindu mosi
na beno.” Yandi vwandaka pano ya luzabusu ya Nzambi.

135 Mpe ntangu ba losaka yandi matadi na lufwa, ba losaka
yandi na ngaanda ya mbanza mpe ba bulaka yandi tii na lufwa
na matadi, ntangu yina yandi vwanda kufwa, yandi telemisaka
yintu ya yandi na Mazulu mpe lombaka lemvo samu na bayina
vwandaka ke bula yandi matadi, mutindu mosi Yesu salaka na
kulunsi.

136 Na yina, Nzambi monaka ti ba vwandaka katula mwa pano
ya Yandi ya luzabusu. Etienne talaka na zulu na Mazulu, yandi
tubaka, “Tala, mu ke mona mazulu kuzibuka, mpe Yesu ya
kutelama na diboko ya kibakala ya Nzambi.” Mpe yandi lalaka
na maboko ya Nzambi. Yandi vwandaka pano ya luzabusu samu
na yinza ya nzala.

137 Beno ke tuba, “Mbote, bantu yikwa vwandaka kuna? Nge
tubaka ti ya vwandaka na mafunda tanu. Bantu yikwa na kati
ya bawu kuzwaka mpulusu?”

138 Kuna vwandaka na mosi. Yandi ndimaka yawu ata fioti
ve na ntangu yina, kasi bamvula na manima. Alleluia! Kisika
mosi, kubendama ya beno ke kufwaka ata fioti ve. Ya vwandaka
na mosi yina simbaka kazaka, Saul, Pharisien yina ya ntwenia
vwandaka kuna, yina yufulaka mpe pesaka kimbangi na lufwa
ya yandi. Kasi ntangu yandi monaka luzabusu yina ya Ngolo ya
Klisto yina vumbukaka na lufwa na kati ya mwa muntu yina,
ya kwendaka ata fioti ve ntama ya yandi. Muntu yina mosi,



BIKA TI NSEMO YA BENO KUSEMA NA NTWALA ... 23

Paul, yina vwandaka kuna na suka yina, twadisaka makumi ya
mafunda ya mioyo na Klisto, samu ti muntu mosi vwandaka zola
kupesa luzingu ya yandi samu na kuvwanda pano ya luzabusu
samu na Yesu Klisto.

139 Yinki beto fwana sala bubu yayi? Ata ti, beto fwana vwanda
ve na bibaka ya nene. Beto fwana ve kulonga na mafunda
kumi. Beto fwana ata kulonga ve. Beto lendaka vwanda pano ya
luzabusu ya Nzambi. Yinki mutindu beno ke zaba ti luzingu ya
beno lendaka banda ve na kulonga ntwenya ya bakala na zulu
ya Nsangu ya mbote? Bayankaka na kati ya beno babakala ya
kukula, ke mona bakento ya biboba, ke banda kubasisa ntwenya
mosi ya bakala na bilanga kuna, ke nunga mafunda kumi ya
mioyo na Klisto, ya kele samu ti yandi monaka Klisto na kati
ya beno, ti nge talisaka Klisto na yandi, na Ngolo ya Nsangu ya
mbote ya kukikulumusa. Yinga.

140 Mu banza ti beto kele na nsatu ya Klisto. Yinga, tata.
Mutindu kaka beto ke mona Klisto kele ntangu yina Yandi ke
lakisa mosi na yankaka. Mu ke mona Klisto na kati ya beno.
Beno ke mona Yandi na kati ya munu. Ya kele mutindu beto ke
talaka mbote Klisto. Mu kwisaka na lukutakanu. Mu bandaka
na kulonga. Mu talaka bantu. Beno lenda mona kana bawu ke
sepela to ve, kaka baminuti fyoti. Beno tala na nkonga ya bantu
ya beno. Beno lungaka tuba kana beno ke kwamisa bawu to kana
beno ke kwamisa bawu ve. Beno me mona? Mpe kima ya ntete
beno zaba, beno ke mona bawu ya kuvwanda kuna, ke kangama
na konso Ndinga, na yisi ya kuvingila. Beno me mona? Mu ke
mona Klisto kutalana na kati ya muntu yina, samu ti yandi kele
na nsatu mpe mpwila ya Nzambi.

141 Na yina, munu, kulonga Nsangu ya mbote, yandi ke mona
Klisto kutalana na kati ya munu. Mu ke mona Klisto kutalana
na kati ya yandi. Ya zola kutuba ti Klisto kele na kati-kati
ya beto kuna. Amen. “Nzala mpe mpwila.” Mu ke tala mbote
nkonga ya bantu, yinki mutindu bawu ke baka yawu. Bawu ke
tuba kima yankaka, beno tala mbote yinki—yinki mfunu Yawu
ke kuzwa na zulu ya bawu. Beno tala mbote nsemo ya kizizi ya
bawu, ya kufuluka na kyese. Ba me kubama kaka kuna samu na
kuzwa kima mosi. Ya kele Klisto. Mu ke mona Klisto kutalana
na muntu yina samu na Nsangu ya mbote, Nsangu ya mbote ya
kukikulumusa ya Klisto, ke kota na kati ya ntima yina, samu
bawu kele na nzala mpe mpwila.

142 Mpe mu me talisa pano ya luzabusu awa, luzabusu mosi.
Yinki mutindu ya luzabusu? Ve na théologie mosi, ve na credo
yina me salama na maboko ya muntu, kasi na Klisto yina ke
zinga kaka mutindu mosi bubu yayi, mutindu Yandi vwandaka
kuna na manima, samu ti Yandi kele mutindu mosi mazono, bubu
yayi, mpe kukonda nsuka. Amen. Kieleka. Ba ke mona ngolo
yina ya Nzambi ke tambula, ke tala Yawu na zulu ya bayinzo ya
nene, mpe ke mona Yawu ke baka bantu, ke swasikisa bantima

ya bawu, ke belusa bambevo, ke monisa binsweki ya ntima ya
bawu, ke zibula makutu ya kufwa, samu na kufwa meso na
kumona. Yinki ya kele? Ya ke kubokila. Ya kele pano ya Klisto.
Mpe bantu ke mona Yawu, mpe bawu ke vukana, mpe bawu ke
kumisa Nzambi. Mu ke tala Yawu mbote na kati ya bawu ntangu
ba ke kumisa Nzambi. Ba ke tala Yawu mbote awa, ntangu Yawu
ke kwenda mutindu yayi. Na yawu, na nzila ya mosi na yankaka,
beto ke mona Klisto ke lakisa Nsemo ya Yandi. Ntangu yayi, ata
mutindu mu lendaka lakisa Yawu awa, kana ti Yawu lakisa na
zulu ya beno, mpe, beto ke bakula Yawu ata fioti ve.

143 Nsangu ya mbote ke vwanda na mfunu ve kana muntu mosi
vwandaka kuna samu na kubaka Yawu. Ya ke vwanda na mingi
yina ke baka Yawu ve. Kasi bayina ke baka Yawu, Yawu ke lakisa
na kati ya bawu.

144 Kuna vwandaka mu banza mafunda tanu na suka yina na
lufwa ya Etienne, kasi ya vwandaka mosi Yawu talisaka kuna.
Ata mpe na nsuka ya luzingu ya yandi, yandi tubaka kuna,
“Mu kele ve ya kulunga na kuvwanda mosi ya basantu,” yandi
tubaka, “samu Mu talisaka mpasi na Dibuundu ya Nzambi, mpe
tii na lufwa.” Luzolo ya yandi samu na kulosa matadi na zulu
ya mbangi yina, Etienne, katukaka ata fioti ve na Paul. Yandi
tubaka, “Mu talisaka mpasi na Dibuundu, mpe tii na lufwa.”
Beno me mona? Ata mbala mosi ve ti ya kwendaka ntama na
yandi, samu ti yandi monaka Klisto kutalana.

145 Wapi mutindu Etienne salaka yawu? Yandi salaka ata fioti
ve bimangu, ata ti yandi zabaka ti Klisto vwandaka kisadi-
bimangu. Yandi zabaka bangolo nyonso yayi mpe nyonso. Kasi
yinki yandi salaka? Yandi talisaka kaka luzingu ya yandi na
mutindu yina bawu monaka ti ya vwandaka ngolo ya Klisto.
Amen.

146 Beno lenda mona ata mbala mosi ve vision. Beno lenda ata
mbala mosi ve kutula maboko ya beno na zulu ya muntu ya
kubela, mpe kuwa kizitu ya Nzambi ya Ngolo nionso kuvutula
dyaka na luzingu mikwa ya muntu. Beno lenda ata mbala mosi
ve kumona Yandi ya kutelama kuna na kati ya mikyama tatu to
yiya. Beno lenda mona ata mbala mosi ve kizizi ya Yandi. Beno
lenda kuwa ata mbala mosi ve ndinga ya Yandi. Kasi tii kuna
beno lendaka vwanda pano yina ke talisa Yesu Klisto, na nzila
ya luzingu yina vwandaka ya kuvedila mingi mpe ya kukondwa
mvinduna yinza. Ya kele ve ya kukangama na bima ya mvindu na
luzingu ya beno; kasi kima ya kuvedila, ti ya ke sala ti ntima ya
nzala kuvwanda mpe mpwila kuvwanda mutindu beno. Amen.

147 Beno kele mungwa ya ntoto. “Kana mungwa me zimbisa
ntomo ya yawu, na yinki ba ke vutula mungwa ya yawu?” Ya kele
kieleka. Nzala mpe mpwila! “Bika ti nsemo ya beno kusema na
ntwala ya bantu, ti bawu lenda mona bisalu ya beno ya mbote,

kumona yina beno ke salaka, mpe bawu ke kembisa Tata yina
kele na Mazulu.” Nzala! Pano! Kitalisi! Kitoko! Yinga, tata.

148 Ntangu yayi, mpe, beto zola ve kusala yayi. Beto zola
ve kusala yawu na kuteka ya nswalu, kutuba kaka, “Mbote,
mu me balula ntima mazono na nkokila. Alleluia! Yinza ya
muvimba. . .” Beno lenda sala yawu ve. Yina kele nzila ya kuteka
ya nswalu. Kana beto sala yawu, mbuma kele mbote mingi ve.
Kana beno ke zinga kaka mbote, beno tuba, “Mu zaba mbala
mosi, mu—mu zingaka mbote basabala zole na manima mu me
ndima. Mu zingaka zole, mu zingaka—mu zingaka basabala zole,
kaka luzingu ya kulunga.” Ya kele kuteka ya nswalu. Yayi kele
kaka mutindu Hadacol yina beto kuzwaka, kima mosi ve kasi
nkonga ya ba-vitamine yina ba me kanga kintwadi, mpe ya
vwandaka wumela ve kasi ya vwandaka kaka mwa ntangu fyoti.
Na nsuka ya zimbanaka.

149 Beno zola vwanda Muklisto ya konso kilumbu, konso
Muklisto ya konso ngunga, konso Muklisto ya konso mvula, na
nswalu nionso ve. Kasi ti Nsemo ya beno kulezima mingi.

150 Kana beno belama na muntu mpe beno lomba yandi na
kuyamba Klisto, yandi ke seka na kizizi ya beno, beno kwenda
ve mpe ke tuba, “Mbote, ya kele na kima ve na Yawu, to yandi
zolaka ndima Yawu.” Ve. Yina kele kuteka ya Hadacol. Beto ke
na kutekisaka ve Hadacol.

151 Beto ke na kutekisaka Nsangu ya mbote, ngolo ya Nzambi
ya moyo, Klisto mutindu mosi mazono, bubu yayi, mpe kukonda
nsuka. Kana yinza ke yinaka beno, bawu ke yinaka Klisto ntete
bawu ke yinaka beno, samu na dyambu mosi yina nataka Yandi
na kulunsi. Kasi beto kele bimonikisi ya Yandi. Beto kele bapano
ya luzabusu ya Yandi. Beto ke samuna Yandi.

152 Beto fwana vwanda ve na nsatu ya bima mingi ya zulu-
zulu, mingi ya, “Doctorat, Doctorat ya Philosophie, Doctorat na
Lettres! Dibuundu ya nene, ya kusantisama ya Yayi-mpe-yayi
mpe Yayi-mpe-yayi, yina bandaka ntama kuna na yayi-mpe-yayi
mpe yayi-mpe-yayi! Beto kele na yayi-mpe-yayi mpe yayi-mpe-
yayi!”

153 Sala kaka bawu nsatu. Amen. Pano ya luzabusu ya
kukikulumusa, ya kuvedila na Klisto yina ba me sonika na
luzingu ya beno, “Bantu yina ke mona bisalu ya nge ya mbote
mpe ke kembisa Tata yina kele na Mazulu.” Yawu yina.

15¢ Beto kuma ve mvindu na bima ya mvindu ya yinza. Beno
meka ve na kusamuna beno mosi mutindu muntu ke tuba,
“Mbote, mu kele mambele ya Yayi-mpe-yayi, dibuundu yayi ya
nene. Ya kele dibuundu ya kulutila nene na kati ya mbanza.”

155 Beto kele na muntu mosi pene-pene ya kizunga ya beto kuna,
yina bikaka dibuundu ya fioti awa na bala-bala ya nene, na
kukwenda na dibuundu ya nene, samu ti, bawu tubaka, “Kalasi
ya bantu ya kulutila mbote kwendaka kuna.” Kalasi ya kulutila

mbote ya bantu? Beno me mona? Bawu zaba ve. Butomfo ya
bawu—ya bawu ke kuma putulu. Ya kele—ya kele—ya kele ya
kukangama na bima ya yinza. Kalasi ya kulutila mbote ya bantu?

156 Yinki kele kalasi ya bantu ya mbote? Bantu yina me butuka
na Mpeve ya Nzambi. Kana bawu kele mputu mingi ti bawu zaba
ve kisika faline yankaka ke katuka. Ya kele kaka kalasi ya bantu
yina kele na mfunu ya kima mosi. Ba kele bantu yina me butuka
mbala zole.

157 Ntangu Yesu kwisaka, wapi mutindu ya kalasi ya bantu
Yandi zolaka kuzwa? Bantu yina longokaka ve, bilobi-mbisi,
bantu...Pierre, ntumwa, santu ya nene yina ba pesaka
bafungula na Mazulu, yina lendaka ve kusonika nkumbu ya
yandi mosi; yina vwandaka na nsunga ya mulinga ya bambisi
mpe nionso, na mwa tablier ya ntama ya kufuluka na mafuta.
Yesu bakaka kalasi yina ya muntu. Bubu yayi, ba ke basisa
yandi na ngaanda ya dibuundu kana yandi kota, mbote, samu
na kusambila. Beno me mona?

158 Bantu ke vingila “kalasi.” Mpe beno zaba ti diabulu ke
zingaka na kalasi? Beno zaba yinki salaka bitumba ya ntete
na Zulu? Ya vwandaka ntangu Lucifer tulaka kalasi ya nene
ya bantu, yandi bakaka kalasi ya kulutila mbote ya Bawanzio,
yandi banzaka. Kimfumu ya nene, ya nene mingi, kimfumu
ya kitoko mingi kulutila yina vwandaka na Michael. Mpe ba
basisaka yandi na Mazulu. Beno me mona kisika kalasi me
katuka? Beno vwanda ntama na kalasi.

159 Nzala ke zolaka ve kalasi. Nsatu ya nzala ke zolaka madia.
Yinga, tata. Madidi ke zolaka tiya, foto ve, tiya. Mpe nzala,
mpwila ya Nzambi, zola Nsangu ya mbote mpe ngolo ya Yesu
Klisto. Amen. Ata ti wapi mutindu ya kele ya kukikulumusa,
wapi mutindu—wapi mutindu ya za-...wapi muindu ya me
zabana mingi ve na yinza, bawu ke zola kieleka.

160 Muntu yina ke na kufwa, muntu yina zaba ti yandi fwana
kutana na Nzambi, ke kipe ve ata kalasi mosi. Yandi zola kuzwa
Nzambi. Yandi zola kuzwa kivuvu, ti ntangu yandi ke kulumuka
na nzadi, ya ke vwanda na muntu mosi kuna samu na kukutana
na yandi mpe kutalisa yandi nzila. Yandi zola kima yina ke kanga
yandi ntangu yayi, yina zaba, “Mu zaba ti Mukudi ya munu kele
moyo. Na bilumbu ya nsuka, Yandi ke telama na zulu ya ntoto.”

161 “Mu me ndima ti ya kele ve na kima mosi awa, yina kele
bilumbu ke kwisa na ntwala, to ke kwisa, na nzala, bampasi, to
kima yankaka, lenda kabula beto na zola ya Nzambi yina kele
na kati ya Klisto.” Yawu yina bawu zola, bawu zola kima mosi
yina. ..

162 Ve mukwikidi ya kati-kati, kima mosi ba ke tekisa na nswalu,
“Mpe beno kwiza awa mpe beno kota na dibuundu yayi.” Mu zola
kima yina. . .Beno tuba, “Mbote, mu ke kwenda kuna mpe mu
ke kota na dibuundu. Mu ke kuzwa lukutakanu ya mbyekolo,

pasteur ke botika munu na mansweki mpe ke nata munu na
dibuundu.” Ve, ve. Ya kele yawu ve. Ya kele mosi ya bima yayi
ba ke tekisa na nswalu nyonso. Ya ke wumela ntangu mingi ve.

163 Mu ke zola kundima ya mutindu ya ntama, bakala to kento
yina zola kubasika mpe kutuba, “Mu kele na yimbi. Mu zola
kukuma mutindu mfinangani ya munu. Mu zola kuvwanda
kento mutindu mfinangani ya munu. Mu zola kuvwanda bakala
mutindu mfinangani ya munu. Mu zola tambula mingi na
busantu na ntwala ya bantu, ti bantu ke banzaka na munu
mutindu bawu salaka na yandi. Mu zola kuvwanda mutindu
Yesu Klisto.”

164 Ntangu yayi, beno bambuka moyo, samu na kumanisa, mu—
mu—mu ke landila kaka. Kasi, samu na kumanisa, mu zola
kutuba yayi: Beto kele ve miteki ya Yandi, beto kele bapano ya
luzabusu ya Yandi. Beno me mona? Beno banza ve ti beto kele
miteki ya Yandi. Yandi ke na nsatu ve ya kuzaba kusala munkiti,
kasi kaka bapano ya luzabusu.

165 Mu vwandaka sala na Kompani ya Service Public. Mpe beto
kuzwaka mwinda yayi Mogul yina basikaka. Bawu yidikaka
kizama mosi samu na yawu. Yina vwandaka tekisa minda mingi,
vwandaka kuzwa, oh, ntalu mosi, mpe nionso yina, mwa ntalu
mosina zulu ya nkama, yina bawu kuzwaka samu na kutekisaka.
Mbote, muntu nionso, kisadi nionso, zolaka kuvwanda muteki
samu na minda yayi. Mbote, mu fwana banza na kima mutindu
yayi, “Kana produit kele galanti samu na munu, kompani me
pesa galanti ya mwinda samu na munu. Ntangu yayi, kana
mwinda yango kele mbote, yawu ke kukitekisa yawu mosi. Mpe
kana ya kele mbote ve, na yina mu ke tula kima na zulu ya bantu
nyonso yina kele mbote ve.”

166 Mu me kwikilaka na yawu ata fioti ve. Mu ke kwikilaka ve
na miteki yayi ke salaka makelele mingi. Ya kele samu na yina
mu ke kwikilaka yawu ve na nsambulu. Kana mu kele na mbuma
yina kele mbote, ya ke kukitekisa yawu mosi. Ya kele kieleka. Ya
ke kukitekisa yawu mosi.

167 Na yawu beno zaba yina mu salaka? Mu kwendaka kuna,
mpe mu tubaka na mukengi ya nene, mu tubaka, “Minda yayi
kieleka ke na galanti?”

“Galanti, ya kieleka.”
“Ba ke baluka ve?”
“Ve, tata.”

168 “Mpe bawu kele na galanti? Nsalulu mpe bima nionso kele
na galanti?”

“Yinga.”
169 Mu monaka ti bawu vwandaka basisa nsemo mosi ya kitoko
mingi. Kento nionso ke sepela na yawu na kati ya kivinga. Beno
zaba yina mu salaka? Mu me baka kaka kizitu pene ya bankama

zole ya yawu, mpe mu bandaka na ziunga ya bantu nionso mu
zabaka.

170 Yandi tubaka, “Yinki nge zola, na suka yayi, Billy? Mu futaka
ve facture ya munu?” Mu zolaka kukutika ba-facture.

171 Mu tubaka, “Oh, nge futaka facture ya nge. Mu zola kumisa
nge yankaka.” Mu ke tuba, “Mu kele na mwinda awa.”

“Oh, mu lendaka na yawu ve.”

172 “Ntangu yayi vingila fioti. Mu me lomba nge ata fioti ve
na kusumba yawu. Mu kele na kinkuku ya yawu, mu—mu zola
kukatula kizitu ya mosi na kati ya yinzo ya nge. Beno bumba
kaka yawu basabala zole, mpe beno sepela na yawu, mpe mu
ke vutuka mpe ke baka yawu. Beto fwana kusamuna bima yayi,
nge basisa kaka yawu, na yina mu ke tula kaka yawu na yinzo
ya nge.”

173 “Mbote, ntangu yayi, Billy, mu—mu lendaka sumba yawu ve.
Mu ke na mbongo ve samu na kusumba yawu.”

174 “Mu me lomba nge ve na kusumba yawu, mutindu yina? Mu
ke tuba kaka ti mu zola kutula yawu na yinzo ya nge, ti nge ke
sepela na yawu.”

“Nge ke sala ve nsaka?”

175 “Ya kele ve mwa ndobo. Beno zaba munu. Mu ke kwisa
kaka mpe mu ke baka yawu. Mu ke vutukila yawu diaka na
basabala zole. Mbote mingi. Mu ke vwanda kaka pene-pene ya
yawu mpe kubaka yawu. Kima mosi kaka mu zola ti beno sala,
kelekaka. . .Mu zola kukatula yawu na tomabilu ya munu, samu
na kutula yawu kisika mosi. Mu fwana vwanda na mingi ya bawu
awa. Mu—mu—mu zola kukatula yawu na tomabilu ya munu.
Mu—mu zolaka ve ti beno sumba yawu. Mu me lomba nge ve na
kusumba yawu. Mu me lomba kaka yawu vwanda awa.”

“Mbote, yinki ke salama kana yawu me bukana?”

“Yina kele kizitu ya munu. Mu kele yina kele ya kutelama na
manima ya yawu.”

176 Mu zabaka ti mwinda ke kukitekisa yawu mosi. Mu zabaka
ti ya vwandaka kima ya kieleka. Mu tulaka mwinda na yinzo. Mu
kuzwaka ve kumi na kati ya bankama zole. Mu nungaka kizame.
Samu na yinki? Samu na yinki? Mwinda ke tekama yawu mosi.
Beno me mona yawu mbala mosi, mpe beno me mona yina ya
kele, na yina beno zola yawu. Ya ke tekama yawu mosi.

177 Ya kele kima mutindu mosi. Beto ke na nsatu ve ya ba-
organisation ya nene samu na kutekisa Klisto. Beto ke na nsatu
ve ya kuzwa milongi yina me longukaka mingi, mpe bantu ya
kulengula mingi yina kele bantwadisi ya mbanza, mpe bima ya
kuswaswana ya mbanza. Yina beto fwana kuzwa kele Klisto.
Mpe Klisto ke kukitekisa Yandi mosi. Beno ke tula Klisto na kati
ya ntima ya muntu, beno kele na nsatu ve ya kutuba na yandi,

“Beno fwana kota na organisation yayi, to yina.” Ba me tekisa
yawu yimeni na zulu ya produit.

178 Beno kele na nzala? “Kiese na bayina kele na nzala mpe
mpwila.” Beto kele ya kukubama na kwisa na mesa ya kominyo
ntangu yayi. Samu ti bayina me kuzwaka ntete ve, mu banza, me
kuzwaka ntete ve Klisto na luzingu ya beno. . .Kana beno kele
Muklisto, na yina beno kele na nzala. Mu vwandaka Muklisto,
bamvula makumi tatu na mosi ntangu yayi, mpe konso kilumbu
mu vwandaka na nsatu mingi ya Klisto kulutila yina mu salaka
ntangu mu bandaka. Ya ke kumaka ya lembami landila bilumbu.

179 Mpe mu ke tala mwa bapano ya luzabusu ya Yandi ya fioti,
mutindu mu ke mona bawu ke tambula na bala-bala, beno tala
bawu mbote awa na lupitalu, beno tala bawu mbote na ngunga
ya lufwa ya bawu, beno tala bawu mbote awa ntangu bawu kele
na kisika ya kumeka ngolo, beno tala mbote ntwenya ya mama
yina, mutindu yandi ke simba yandi mosi kuna mutindu santu
ya kieleka, ya kisina.

180 Mu telemaka kuna na kotwale, ntama mingi ve, mu talaka
mama mosi ya fioti. [Kisika ya mpamba na bande—Mu.]. ..
banda, baluka. Yandi tubaka, “Nge zaba Yesu mutindu Mvulusi
ya nge?” Mpe mwana-bakala yango kulumusaka yintu ya yandi,
yandi kimaka mbangu na kielo, beno me mona, yandi talaka
munu ata fioti ve. Beno bawu yayi. Oh, yandi zabaka munu ve,
kasi mu zabaka yandi. Mu zabaka yandi. Mu talaka yandi mbote.
Yandi me kwelana ntangu yayi. Yandi kwelaka mulongi mosi ya
ntwenya, mpe ya ke na kusalaka kaka mbote.

181 Tala yawu yina, beno me mona, mu ke zolaka kutala pano
yayi ya luzabusu. Mu ke zolaka kutala yawu mbote. Ya—ya
ke pesaka munu nzala, kukuma na kisika yina, kuna, beto
lenda kudya, kudya Madya ya kimpeve. Samu ti, mu zabaka ti
mwana ya kento yina kele ve kaka mambele ya dibuundu. Yandi
vwandaka Muklisto. Ya kele kieleka. Yinga. Beno lenda tuba.

182 Biblia ke tuba, “Ata ti Pierre mpe Jean...” (Na manima
bawu belusaka muntu yina na mwelo yina ba bokilaka Kitoko;
yandi vwandaka kikata na kivumu ya mama ya yandi, beno me
mona, yandi vwandaka ve na ngolo mingi, yandi lendaka ve
kutelama ntangu ya yinda, Pierre zolaka simba yandi samu na
kutambula. Belusaka. . . Na kivumu ya mama ya yandi, beno me
mona. Ntangu ba nataka bawu na ntwala ya lukutakanu mpe
ba pekisaka bawu na kulonga na Nkumbu ya Yesu.) “Mpe bawu
monaka ti bawu zabaka kima ve,” Biblia me tuba. Bantumwa
yayi, Jean na Pierre, vwandaka “bantu yina zabaka kima ve mpe
bantu yina longokaka ve.” Bawu zabaka ve théologie ya nene.
Ba vwandaka milobi-mbisi, ba lendaka ve kusonika nkumbu
ya bawu. Kasi yandi tubaka, “Ba zolaka mona na bawu, ti ba
vwandaka na Yesu.”

Yinki bawu vwandaka? Bapano ya luzabusu, bapano ya
luzabusu.

183 Oh, beto lendaka kukwenda na ntwala. Nzambi kusadisa
beto na kuvwanda bapano ya luzabusu. Bika ti Branham
Tabernacle yayi awa, mwa kisika yayi ya busantu mpe ya
kupesama na Nzambi, bika ti yawu basisa mwa bapano ya
luzabusu na kati ya yinsi yayi awa, yina ke sala ti yayi nionso
kuzwa nzala mpe mpwila ya yinsi kukwisa na Klisto, ya ke
vwanda kisambu ya munu.

Beto kulumusa bayintu ya beto na mwa ntangu fioti.

184 Tata ya kulutila lemvo, kieleka beto kele bantu ya bweso
na kuzwa Klisto na luzingu ya beto mpe na kati ya ntima ya
beto. Beto ke vutula matondo mingi samu na Yandi, Tata ya
beto. Beto zaba ti kuzaba Yandi kele Luzingu. Ve kuzaba ba-
credo, ve kuzaba babuku, kasi kuzaba Klisto kele Luzingu. Mpe,
Tata Nzambi, beto bayina me mona Yandi mutindu yina, Mvulusi
ya beto, Munganga ya beto (ngolo ya beto, lusalusu ya beto—ya
beto ke katukaka na Mfumu), beto ke tubaka ti beto kele kima
mosi ve; beto zaba kima mosi ve. Ya kele kaka na kima mosi
yina beto zaba to yina zola kuzaba: Ya kele Klisto na ngolo ya
mvumbukulu ya Yandi. Samu ti muntu nyonso yina ke kwikila
ti ya kele na Luzingu ya Kukonda nsuka.

185 Mpe beto ke sambila, Tata ya Mazulu, ti Nge ke sakumuna
mwa dibuundu yayi mpe bantu yayi yina kele awa na nkokila
yayi ya ndungutila ya ngolo, na nkokila yayi ya Saba awa, ya
kuvwanda na kati ya mwa tabernacle yayi, ya mabaya, yina ke
na kuvingila balusakumunu ya Nzambi.

186 Mwa bampova ya kuvukisa mpe ya kubukana yina me
tubama: nzala, mpe muzieti yina ke mona pano ya luzabusu.
Nzambi, kumisa beto nsatu mingi mpe mpwila ti beto ke tala
mbote bapano ya luzabusu ya Nge, na kumonaka Muklisto ke
zinga. Bika ti beto vwanda bapano ya luzabusu samu na Nge.
Bika ti Nge talisa Luzingu ya Nge na moyo yina kele na nzala,
ti ba lendaka vwanda na nzala ntangu ba ke mona bapano ya
luzabusu yina beto ke zabisa: “Klisto, Musimbisi ya beto, me
pesa beto luzingu ya ngemba ya kufuluka na kiese mpe ngolo
na kati ya moyo ya beto.”

Mpe kuzinga luzingu samu bantu kuvwanda mutindu Yandi;
pesa yawu, Mfumu, pesa yawu na beto nionso.

187 Mpe bika ti ya vwanda na bayankaka awa yina me monaka
ntete yawu ve; kasi na nkokila yayi ba vwandaka longuka,
mpe ba vwandaka tala na lweka, nzila nyonso ya nzyetolo ya
luzingu na bantu ya ntama ya santu: bamama yango ya ntama
ya bilumbu me luta; muntu yina ba vwandaka seka na nsongi
ya bala-bala mpe vwandaka banza ti yandi vwandaka...na
mabanza ya yandi, yandi vwandaka kuna vwandaka longa. Kasi
ntangu yayi bawu ke mona ti bakala yango vwandaka pano ya

luzabusu. Yandi vwandaka kidimbu yina vwandaka kutalisa.
Mama yina ya kiboba ya kusantisama yina kulumukaka bala-
bala na bansuki ya yandi ya kubaluka na manima ya yintu
ya yandi, yina me lwata na mutindu ya ntama, mpe kasi, beto
bantwenya zolaka kuseka bawu mpe zolaka kubanza, “Wapi
mutindu ya nkadulu ya ntama ya kele?”

188 Kasi beto me bakula, Mfumu, yina vwandaka pano ya
luzabusu samu na Luzingu ya Kukonda nsuka. Beto me lutisa
yawu, Tata. Beto ke na kiadi. Beto ke na kiadi. Bika ti beto
vutuka mpe beto benda dyaka yawu na nkokila yayi, Tata.
Sala beto mutindu yina. Pesa beto Luzingu. Beto zola kutalana
mutindu basantu na ntwala ya Nge. Beto zola kusala mutindu
yina. Bakala yayi yina beto me zonzila yimbi, bakala yina
beto swanisaka, yandi vutulaka ata ndinga mosi ve kasi yandi
vwandaka na lembami. Yandi tubaka, “Ya kele nyonso ya
kulunga, mwana. Mfumu sakumuna nge.” Mpe beto sekaka na
kizizi ya yandi mpe kwendaka. Oh, Nzambi, na kuzabaka ve
ti ya vwandaka pano ya luzabusu, na kuzabaka ve ti bakala
yina vwandaka pano ya luzabusu samu na kusamuna Luzingu
ya Kukonda nsuka samu na beto. Yandi vwandaka na Klisto na
luzingu ya yandi.

189 Ntangu yayi, beto kele na nzala, Mfumu. Beto zaba kisika
ya kukwenda. Beto zola kwenda na kisika yayi ti kidimbu ke
lakisa beto, na Calvaire kisika beto lenda mona luzingu ya
mutindu yina. Kisika moyo ya nzala lenda sepela. Yinga, ya kele
ve bakilometele tatu na yisi ya nzila. Ya kele kaka kitezo mosi
dyaka.

190 Nzambi, sala ti nsumuki yina, na nkokila yayi, sala ti dikulu
yina: kwisa na Calvaire na poto-poto mpe disumu yina yandi
kele. Bika ti yandi kwisa pene-pene ya Calvaire na ntangu yayi,
mpe yandi telema, mpe yandi tala na zulu, mpe yandi tuba,
“Mfumu, mu me mona kidimbu ya Nge, mpe mu kele na nzala.
Fulusa moyo ya munu ya nzala.” Pesa yawu, Tata.

191 Na yina beto me kulumusa bayintu ya beto, ya ke vwanda
na bayankaka awa na nkokila yayi yina zola benda na lweka
ya Calvaire mpe kutuba, “Mfumu, fulusa moyo ya munu ya
nzala, kumisa munu mutindu Muklisto ya kieleka, Baklisto ya
Biblia, Baklisto yina mu ke mona bubu yayi, yina ke zinga
samu na Nzambi”? Beno ke zola ti ba bambuka beno moyo na
kisambu? [Muntu mosi ke zonza na bandinga mpe ke tendula—
Mu.] Beno zola kutelemisa diboko ya beno ntangu yayi, mpe
kutuba, “Bambuka moyo na munu, Mpangi Branham”? Nzambi
sakumuna nge. Nzambi sakumuna nge. Nzambi sakumuna nge.
Nzambi sakumuna nge.

192 Tata ya Mazulu, ya vwandaka na maboko mingi yina me
basika. Beto ke tonda Nge, na kuwaka Mpeve ya Nge kuzonza
na beto, ke bokila bawu na mesa ya Mfumu. Oh, Nzambi, bika ti

bawu baka kitini yina ya Kukonda nsuka na ntangu yayi (samu
na kuvutuka diaka ve), kwisa na Calvaire, bika ti nsemo ya bawu
kusema kubanda ntangu yayi, samu ti bayankaka kumona bisalu
ya mbote, mpe kukembila Tata na Mazulu. Pesa yawu, Mfumu.
Beto ke pesa bawu na Nge ntangu yayi, mutindu ba-trophée ya
lemvo, na Nkumbu ya Yesu Klisto.

193 Na yina beto ke bikala, na bayintu ya beto ya kukulumusa
ntangu yayi, na mwa ntangu fioti. Beno me mona kana muntu
zola kwenda na ntwala, kusala funguna, kusambila.

Yandi ke kebaka nge,
Yandi ke kebaka nge;
Na nzila ya mwini to kivudi,
Yandi ke kebaka nge.

Yandi ke kebaka nge,
Yandi ke kebaka nge;
Na nzila ya mwini to kivudi,
Yandi ke kebaka nge.

Ntangu yayi na bayintu ya beno ya kukulumusa, ti Baklisto
kuyimba.

Yandi ke kebaka nge,
Yandi ke kebaka nge;
Na nzila ya mwini to kivudi,
Yandi ke kebaka nge.

Yandi ke kebaka nge,
Yandi ke kebaka nge;
Na nzila ya mwini to kivudi,
Yandi ke kebaka nge.

194 Beno banza kaka ntangu mwini ke sema, Yandi ke keba;
ntangu bivudi ke kubwa, Yandi ke keba. Wapi mutindu samu na
kivudi ya...kiwanda ya kivudi ya lufwa? Yandi ke keba kaka
samu na beno. Beno ke kipe ve mingi samu na Yandi na nkokila
yayi samu na kutambula mpe kufukama na mwa kimvuka yayi
awa ntangu yayi? Beno sala funguna ya beno, beno tuba na Yandi
ti beno zola kubelama na Calvaire, ntangu yayi.

Yandi ke kebaka nge.

Yandi ke kebaka nge,
Yandi ke kebaka nge;
Na nzila ya mwini to kivudi,
Yandi ke kebaka nge.

195 Na kulutaka na babala-bala mutindu beto ke kwenda, na
bivudi ya mudindu ke kubwa; kasi Yandi ke keba, ata mbala
mosi ve ti Yandi ke bika, to ke bika. Kilumbu mosi, ntangu
beto ke kuma na nsuka ya nzila, mpe kubanda na kutambula
yina ya yinda mpe ya nsuka, Mu ke vingila ti Yandi vwanda
kuna kilumbu yina. Yandi ke vwanda kuna. Beno me kuzwa
Musimbisi na nkokila yayi, Klisto zola kusimbisa beno kana

beno zola kubika nsemo ya beno ke sema, samu na kuvwanda
pano ya luzabusu samu na Yandi. Beno zola ve kukwisa, samu
na kuvwanda pano ya luzabusu samu na Klisto? Yandi kele
Musimbisi ya beno. Beno kwisa, beno baka Yandi ntangu yayi
na ntangu beto ke yimbila.

Yandi ke kebaka nge,
Beno kwenda na autel mpe beno sambila ntangu yayi.

.. .ke kebaka nge; (Yandi ke kebaka, nge ke
keba?)

Na nzila ya mwini to kivudi,

Yandi ke kebaka nge. (Kana Yandi ke keba,
beno ke keba ve? Beno ke keba ve, kana Yandi
ke keba?)

Yandi ke kebaka nge,

Beno kwisa ntangu yayi, beno fukama kaka na mutindu ya
kusalasana, beno tuba, “Klisto, mu ke keba.”

.. . ke kebaka nge;

Na nzila ya mwini to kivudi, (Wapi mutindu
ya kulemba mpe ya kudasuka mpe nyonso ya
kunyonga?)

Yandi ke kebaka nge.

Yandi ke kebaka nge,

Yandi ke kebaka. . . (Ntangu dokotolo ke kwiza
mpe ke tuba, “Kivuvu nyonso me kwenda.”)

Na nzila ya mwini to kivudi,
Yandi ke kebaka kaka. ..

196 Beno ke tuba, “Kasi, Mpangi Branham, mu sumukaka na
ntwala ya Nzambi.”

Yandi ke kebaka. . .(Beno fwana keba. Yandi
ke salaka yawu.)

Yandi ke kebaka nge;

Na nzila ya mwini to kivudi,

Yandi ke kebaka nge.

197 Beno tuba, “Mpangi Branham, mu ke na bankundi ya luzolo.
Mu me sala yayi, yina.”

Kasi Yandi ke keba. Yandi ke keba kaka mutindu mosi.

“Mu vwandaka na bampasi mingi ya ntima, Mpangi
Branham. Mu kele na bana yina kele na yinza. Mu kele na
bankundi ya luzolo yina. . .”

Yandi ke kebaka. . .(Yandi ke mona kisambu
nyonso, konso dititi.)

Yandi. . .(Mu kele na bana zole na autel na
nkokila yayi, na yawu mu zaba ti Yandi ke
kebaka na munu.)

Na nzila ya mwini to kivudi,

Yandi ke kebaka nge.
Yandi ke kebaka. . .

198 Oh, Nzambi, wapi mutindu ya kele kieleka. Nge ke keba na
beto, Mfumu. Beto kele ve na nsatu ya ditoma, kasi Nge ke keba
kaka mutindu mosi. Nge kebaka mingi tii Nge pesaka Luzingu
ya Nge Mosi ti beto lendaka kuzwa mpulusu.

199 Pene-pene ya autel na nkokila yayi kele bana, ya bamvula
ya kati-kati, ya kukula, ya kukula. Nge ke keba na nyonso. Nge
ke keba bana ya fyoti. Nge ke keba na bantwenya. Nge ke keba
biboba mpe bantu ya mpasi. Nge ke keba na mama ya ntwenya,
tata ya ntwenya, mama ya kiboba, tata ya kiboba, samu na
mwana-bakala ya ntwenya, mwana-kento ya ntwenya. Nge ke
keba. Nge ke keba ve, bayina vwandaka sala keba ve na luzingu,
vwandaka bebisa baluzingu ya beto na luzingu ya muvusu. Beto
me sala nyonso yina kele yimbi. Beto kele ve ya kulunga samu na
lemvo ya Nge, Mfumu. Kasi, Nzambi, beto kele na nzala.

200 Pene-pene na bayankaka yayi, Mfumu, me telama bana ya
munu zole, mwana ya munu ya bakala mpe mwana ya munu
ya kento. Mu ke sambila samu na bawu, Tata. Ntima ya munu
ke sepela na kumona bawu kufukama awa, na nkokila yayi, na
ntwala ya Nzambi ya tata ya bawu. Zaba ti Yandi bumbaka
munu na kati ya bamvula yayi, Yandi ke keba bawu. Yandi
tubaka, “Mu ke keba kaka na ngunga ya mpukumunu, yina ke
kwisa na yinza ya muvimba.” Nge ke keba beto, Mfumu.

201 Bana-bakento yankaka ya fioti mpe bana-babakala me
fukama awa. Bantima ya bamama na bantima ya batata ke na
kusepela. Mu banza ti mama mosi, tata, awa, yina bankundi
ya bawu ya luzolo me kwenda bamvula mingi. Mama mosi
ya kiboba yina ke sambilaka na Nkembo, yandi ke talaka na
kimatinu, na nkokila yayi, ya Nkembo, kuna na nzila ya ba-
kulwale ya Mazulu. Yandi ke mona mwana-kento yina, mwana-
bakala yina, me fukama na autel.

202 Nge ke keba, Mfumu. Ya ke lakisa ti Nge ke keba.

203 Ntangu yayi, mwa nsangu, yina, “beto vwandaka na nzala
mingi”; bawu vwandaka na nzala, Mfumu. Nge talisaka Luzingu
ya Nge na kati ya bawu. Bawu kwizaka awa na nkokila yayi
samu na kuzwa lutumu, to kusalama pano samu na Nge. Pesa
bawu Nsemo ya mwini, Mfumu, na kati ya ntima ya bawu.

20¢ Lemvokila konso disumu. Pesa yawu, Mfumu. Bawu kele ya
Nge. Mpe bawu kele ba-trophée ya nsangu na nkokila yayi, yina
ba pesaka na Klisto ya nene yina kufwaka na Calvaire. Bika
bawu kwisa, Mfumu. Nge tubaka, “Nionso yina nge ke lomba,
kwikila ti nge me kuzwa yina nge me lomba, mpe nge ke kuzwa
yawu.”

206 Mu ke lomba mpulusu samu na moyo nionso na ntangu
yayi na autel yayi. Mu ke lomba, Mfumu, ti bawu ke vwanda

pano ya luzabusu, kubanda na nkokila yayi; ti na luzingu ya
bawu, luzingu ya bawu nyonso ya kilumbu ke lakisa Yesu Klisto,
kubanda ntwenya tii na kuluntu; ti ata mbala mosi ve ti bawu
ke zimbana na nkokila yayi; ke zimbana nkunga yayi, Yandi Ke
Kebaka Nge; mpe ntangu bawu vwandaka na nzala mpe mpwila,
Yandi ke keba mingi na kudisa moyo ya bawu ya kuzimbana.

206 Nge lemvokila disumu ya bawu, samu ya me sonamaka:
“Yandi yina ke kuwa Ndinga ya Munu, mpe ke kwikila na Yandi
yina fidisaka Munu, kele na Luzingu ya mvula na mvula. Yandi
yina ke kwiza na munu mu ke tula ve na ngaanda.” Na yina
kukondwa kutala, Mfumu, mutindu ya moyo ya bawu, ntangu
bawu kwisaka awa, na nkokila yayi, bawu fukamaka na autel
yayi, bawu kwizaka na Nge, Mfumu. Ya lenda salama ve ti Nge
kuzwa bawu ve, samu ti Ndinga ya Nge lenda kubwa ve. “Mu ke
tula yandi na ngaanda ve. Yandi yina ke kwisa na munu, Mu ke
pesa yandi Luzingu ya Kukonda nsuka, mpe ke vumbula yandi
na kilumbu ya nsuka.”

207 Bawu yayi awa, Mfumu, ke baka Luzingu ya Kukonda nsuka
na ntangu yayi, samu ti Nge tubaka ti bawu ke kuzwa yawu,
Luzingu ya Kukonda nsuka, Luzingu ya Yandi Mosi na kati
ya bawu, mpe bawu zolaka kwiza ve na lufundusu. Kasi kana
bombe atomique zolaka pasuka, ba zolaka kwenda na ntwala ya
nsemo. Ba ke vwanda na Luzingu ya Kukonda nsuka mpe ba ke
vumbuka na lufwa, kilumbu ya nsuka, ya kusoba, ya kukituka,
ba ke basika na yinza yayi samu na kukwenda na Nkembo. Ba
kele ya Nge, Mfumu. Mu ke pesa bawu na Nge mutindu bapano
na nzyetolo ya luzingu.

208 Bika ti bana-bakento ya bantwenya kuvwanda pano na
balukolo, bana-babakala ya bantwenya kuvwanda pano na
lukolo. Papa mpe mama, pano na kati ya magazini, na kisalu,
na kati ya yinzo, na kati ya bamfinangani. Sala bawu bapano
nyonso ya Nge, samu ti bawu kele ya Nge. Mutindu kisadi ya
Nge, mu ke pesa bawu na Nge, na Nkumbu ya Yesu Klisto.

Yandi ke kebaka nge,
Ntangu yayi, Yandi. . .

209 Ntangu yayi, beno ke keba samu na Yandi? Beno zola Yandi
mutindu Mvulusi ya beno mpe kukwikila ti Yandi ke zitisaka
Ndinga ya Yandi? Beno kwikila ti Yandi ke zitisaka Ndinga ya
Yandi; beno kwisa na zulu ya lukwikilu; beno kwikila ti Yandi
ke zitisaka Ndinga ya Yandi: “Yandi yina ke kwiza na munu, mu
ke tula ve na ngaanda.”

210 Beno yina ke ndima Yandi na zulu ya lufulu ya yina ke
kufwa, mpe ke kwikila yawu samu ti beno me balula ntima, ba
me lemvokila masumu ya beno, nge ke ndima Yandi mutindu
Mvulusi ya nge, mpe ke kwikila ti Yandi ke kebaka nge, Mu
zola ti beno kutelama, beno baluka na ntwala ya bantu nyonso,
na nkonga yayi ya nene mutindu mbangi yina beno ke keba

samu na Yandi, kubanda ntangu Yandi keba samu na beno. Beno
bambuka moyo, beno zolaka kwiza ve awa kana ti Yandi kebaka
beno. Ntangu yayi, beno ke keba samu na Yandi, na yawu beno ke
telama mpe ke pesa kimbangi, ntangu yayi, ti beno ke keba samu
na Yandi. Kubanda nkokila yayi, beno ke vwanda pano samu na
Yandi.

Yandi ke kebaka nge.

Yandi. . . (Ya kele kieleka, ya kele kieleka.). . .
beno,
Yandi ke kebaka. . .

Beno ntangu yayi, yina ke kwikila ti Yandi ke kebaka beno,
mpe beno ke keba samu na Yandi, beno telama, beno tala
dibuundu samu bawu mona. Yandi tubaka, “Nge ke ndima Munu
na ntwala ya bantu, Mu ke ndima nge na ntwala ya Tata.”

Yandi ke kebaka kaka. ..

Beno vwanda kaka ya kutelama awa, kaka mwa ntangu fyoti,
kana beno zola.

Yandi ke kebaka nge,
Yandi ke kebaka nge;
Na nzila ya mwini to kivudi,
Yandi ke kebaka nge.

Beto nionso kintwadi ntangu yayi.
Yandi ke kebaka . . . (Beno ke kwikila Yandi?)

[Mpangi Branham balongi na bayina kele na autel, mpe ba
lendaka ve kuwa na mutindu ya mbote—Mu.]...?...Yandi ke
kebaka nge? Mbote mingi, telama...?. ..

211 Ntangu yayi, dibuundu kutala na ntwala ya bantu. Ntangu
yayi, beto nionso...beno awa na dibuundu beno telemisa
maboko ya beno, mpe bawu na kati ya nkonga ya bantu, bika
ti bawu telemisa diboko ya beno, beno yina kele na autel, beno
telemisa maboko ya beno ntangu yayi, na yina beto ke yimba:

Yandi ke kebaka nge,
Yandi ke kebaka nge;
Na nzila ya mwini to kivudi,
Yandi ke kebaka nge.

212 Ntangu yayi, bayayi na autel, mu ke tula bampova na yinwa
ya beno, beno ke tuba yayi: “Yesu kebaka na munu. Mu kwizaka
na Yandi, ntangu yayi Yandi ke kebaka na munu, mpe mu ke keba
na Yandi. Kubanda na nkokila yayi, kubanda ntangu yayi, mu ke
sadila Yandi, mpe mu ke vwanda pano ya Yandi kubanda ntangu
yayi, Nzambi kele lusalusu ya munu. Amen.”

213 Ntangu yayi, bika ti bantu ntangu yayi kutelama. Mutindu
bantu yayi. . .Mu zola beno awa na autel samu na kupesa mbote
mosi na yankaka, mpe ke tuba, “Nzambi sakumuna nge, mpangi-
bakala, mpangi-kento,” mpe, “Mu—mu ke sambila ti nge ke

vwanda pano ya Nzambi.” Mpe na yina ntangu bawu vutuka
na kiti ya bawu, beno pesa bawu mbote, beno tuba, “Nzambi
sakumuna nge, Kizieti. Nge kele mosi ya beto ntangu yayi, mpe
mu ke sambila samu na nge ti nge ke vwanda pano.”

214 Mpe kana beno botamaka ve na—na maza na Nkumbu ya
Yesu Klisto, kiziba ke zibuka kaka na mwa ntangu fioti. Mbote
mingi.

Yandi ke kebaka...?...

Yandi ke kebaka. ..

[Mpangi Branham balongi na bayina kele na autel—Mu.] Oh,
Nzambi...?...

Oh, Yandi ke kebaka nge,

Oh, Yandi...(Bana-bakento ya fioti awa na
autel, ke dila, ke simba mosi na yankaka na
maboko ya bawu.)

Na mwini mpe na mpimpa,

Oh, Yandi ke kebaka nge.

215 Pesa beto mwa note ntangu yayi, ya Munzenzi ya mwini. Yayi
kele samu na bana-bakento ya fioti mpe bana-babakala. Beto
yimba yawu kintwadi, beno bana ya fyoti.

Munzenzi ya mwini, munzenzi ya mwini,

Yesu zola ti mu vwanda munzenzi ya mwini,

Munzenzi ya mwini, munzenzi ya mwini,

Mu ke vwanda mupepe ya mwini samu na
Yandi.

Beto nionso kuyimba yawu kintwadi.

Munzenzi ya mwini, munzenzi ya mwini, (Ti
nsemo ya nge kulezima.)

Yesu zola ti mu vwanda munzenzi ya mwini,

Munzenzi ya mwini, munzenzi ya mwini,

Mu ke vwanda munzenzi ya mwini samu na
Yandi.

Beto telemisa diboko ya beto na Nzambi mpe beto pesa
nsilulu yina na Yandi.

Munzenzi ya mwini, munzenzi ya mwini,

Yesu zola ti mu vwanda munzenzi ya mwini;

Munzenzi ya mwini, munzenzi ya mwini,

Mu ke vwanda munzenzi ya mwini samu na
Yandi.

216 Samu na yinki?
Yandi ke kebaka. ..

Ntangu yayi, beno pesana mbote mosi na yankaka ntangu
yayi.



38 NDINGA ME TUBAMA

...nsemo ya mwini to kivudi, (Beno kele na
Masonuku?)
Yandi ke kebaka nge.

Yandi ke kebaka nge,
Yandi ke kebaka nge;
Oh, na nzila ya mwini to kivudi,
Yandi ke kebaka nge.

Beto vwanda ntangu yayi, beto nionso.

217 Tata ya beto ya Mazulu, ya kele ngunga ya lemvo na
tabernacle ntangu beto lenda mona myoyo mingi kukwiza na
autel, mpe yandi mwangisaka masa ya meso ya—ya kubalula
ntima, mpe nzala mpe mpwila ya Nzambi. Wapi mutindu beto
ke tonda Nge samu na yayi, mpe kundima ya mutindu mosi mpe
na zulu ya bana ya fioti, zangula bawu.

218 Nzambi ntangu beto ke yimba minkunga yina Yandi Ke
Kebaka Nge, beto zaba yawu, Mfumu. Mpe mukunga ya kidikilu
ya bana ya fioti, Munzenzi ya mwini; “Munzenzi ya mwini, Yesu
zola ti mu vwanda munzenzi ya mwini.” Kieleka, Yandi tubaka,
“Bika ti Nsemo ya nge kusema na ntwala ya bantu, ti bawu lenda
mona bisalu ya nge ya mbote.” Tata, bika ti yayi vwanda kaka ve
samu na bana ya fioti, kasi bika beto nionso kukuma mutindu
bana ya fioti mutindu ba tubaka yawu na ntwala, ti, “kana ve
ti beto kuma mutindu bana ya fyoti, beto ke kota ve; bantima
ya beto ya fyoti, ya lembami, mutindu bana ya fyoti, beto lenda
mona ve Kimfumu ya Nzambi.”

219 Bika ti bantima ya beto kuvwanda mutindu bana ya fyoti.
Mpe beto zola vwanda mutindu yina, Mfumu, ya kukikulumusa
na luzingu ya beto. Kima mosi ve ya lunangu, ata lunangu mosi
ve, kasi kaka ya kukikulumusa, mutindu bana ya fioti, na kuzola
Nge, mpe kutumama na Nge, mpe kusadila Nge. Beto zaba ti beto
ke talaka ve ndwenga ya yinza yayi, samu ti ya kele bulawu samu
na Nzambi. Beto ke tala kyadi ya Nzambi mpe beto ke sambila ti
Nge ke pesa kyadi na bayina nyonso ke—ke na kusosaka kyadi.
Mpe ya kele ya kusonama: “Bantu ya kyadi ke kuzwa kyadi.”

220 Ntangu yayi, beto ke belama na mesa ya Mfumu. Oh, wapi
ntangu ya kulunga, na manima ya kumona bantu mingi. ..
autel kele ya kufuluka, na kubalulaka ntima: bana-babakala
ya bantwenia, bana-bakento ya bantwenia, bana ya fioti,
bakuluntu, bana ya bamvula ya kati-kati, bantwenia, batata,
bamama. Mona bawu kukwiza, kundima Yesu, kutambula pene-
pene ya Calvaire samu ti bawu ke na kukwiza na mesa ya Mfumu.

221 Ntangu yayi, na kidimbu, Nge me bika kaka beto bidimbu
zole: Mosi ya bawu vwandaka Kominyo, yankaka yina vwandaka
Kusukula makulu, mpe (tatu, ya vwandaka), mpe Mbotika,
mutindu bidimbu: Mbundana, Kusukula makulu, Mbotika. Ya
kele bidimbu, na ngaanda, yina beto ke salaka, yina ke zonzila

kisalu ya lemvo. Beto ke botika muntu na mwa ntangu fioti na
Nkumbu ya Yesu Klisto.

222 Tata, ya kele na mingi awa yina ke na kwiza na mesa ya
Mfumu. Ti konso Muklisto kuzaba ti Yesu tubaka yayi: “Yandi
yina ke kudya nsuni ya Munu, mpe ke kunwa Menga ya Munu,
kele na Luzingu ya Kukonda nsuka; mpe Mu ke vumbula yandi
na kilumbu ya nsuka.” Beto zaba ti Yandi tubaka yawu. Ntangu
yayi, Tata, beto ke sambila ti Nge ke yidika bantima ya beto na
lembami mpe kubalula ntima, ti beto bayina me kwiza lenda
vwanda ve ya kufundisa na yinza. Bika beto kwisa mutindu
Baklisto, samu beto me lomba yawu na Nkumbu ya Yesu. Amen.

223 Na yina bawu kele. . .ba-huissier, to, ba-diacre ke kwisa na
mesa ya Mfumu, beto ke yimba nkunga, Ya Kele Na Kiziba Ya
Kufuluka Na Menga, Yina Basikaka Na Misisa ya Emmanuel, na
yina beto ke kubama samu na kominyo, kaka na mwa ntangu
fyoti, mpe ba-huissier ke basika, to, badiakre, mpe ke nata mesa
ya kominyo na yina beto ke yimba yayi.

Ya kele na Yinto ya kufuluka na Menga,

Yina basikaka na misisa ya Emmanuel,

Mpe kana bansumuki kukota na yinto yina,

Ba ke zimbisa mvindu nionso.

Ba ke zimbisa mvindu ya bawu nionso,

Bawu ke zimbisa nionso. . .(Beno banza kaka,
matono ya bawu nionso.)

Mpe kana bansumuki kukota na yinto yina,

Ba ke zimbisa mvindu ya bawu nionso. . .

224 Ntangu yayi, na buzitu, beto ke tanga Ndinga, beto talaka na
kapu ya 11 ya ba-Corinthiens ya Ntete, nzila ya 23. Santu Paul
vwandaka zonza na dibuundu ya Corinthe:

Samu ti mu kuzwaka na Mfumu yina munu mpe
tubaka na beno, Ti Mfumu Yesu na nkokila mosi. . .yina
ba yekulaka yandi bakaka dimpa:

Mpe ntangu yandi vutulaka matondo, yandi bukaka
yawu, mpe yandi tubaka, Beno baka, mpe beno kudia:
yayi kele nzutu ya munu, yina vwandaka ya kubukana
samu na beno: beno sala yayi samu na kubambukila
MUnU Moyo.

Na manima mutindu mosi yandi diaka bakaka
mbungu, mpe ntangu yandi kudiaka, yandi tubaka, Yayi
kele mbungu ya ngwisani ya malu-malu na menga ya
munu: beno sala mutindu yayi, ntangu nionso beno ke
kunwa yawu, beno bambuka moyo na munu.

Ntangu nyonso yina beno ke kudya dimpa yayi, mpe
ke kunwa mbungu yayi, beno ke lakisa nsangu ya lufwa
ya Mfumu tii yandi ke kwiza.

Yawu yina muntu nionso ke kudia dimpa yayi, mpe ke
kunwa mbungu yayi ya Mfumu, kukondwa kulunga, ke
vwanda ya kubwa na nzutu mpe menga ya Mfumu.

Kasi bika ti muntu kukitala yandi mosi, mpe na yina
yandi kudia dimpa, mpe kunwa mbungu.

Samu ti yandi yina ke kudya mpe ke kunwa kukondwa
kulunga, ke kudya mpe ke kunwa kitumbu samu na
yandi mosi, na kubakulaka ve nzutu ya Mfumu.

Samu na yina bantu mingi kele ya kubela mpe kele ya
kulemba na kati-kati ya beno, . . .bantu mingi me lala.

Samu ti kana beto...kufundisa beto mosi, ba ke
fundisa beto ve.

Kasintangu ba ke fundisa beto, ba ke semba beto samu
na Mfumu, ti ba ke fundisa beto ve na yinza.

Na yina, bampangi ya munu, ntangu beno ke vukanaka
samu na kudia, beno vingila mosi na yankaka.

225 Ntangu yayi, na kutumama na musiku yayi ya nene, yina ba
pesaka awa na Santu Paul, beto bambuka kaka moyo na yayi:
ti beto kele ya kubwa, ti mutindu mosi mpe na mutindu nyonso,
ya kulutila mbote ya beto kele ya kuzaba dyambu na ntwala ya
Nzambi, samu ti ya kele ya kusonama na Mfumu ya beto Yesu
Klisto: “Beno vwanda ya kulunga, mpe mutindu Tata ya beno
na Mazulu kele ya kulunga.” Na yawu beto lenda vwanda kaka
ya kulunga na nzila ya lukwikilu ya beto na Menga ya Yandi yina
tiamukaka. Samu ti ya kele ve na kima mosi yina beto lendaka
sala samu na kusadisa beto mosi, beto fwana tula kivuvu na
kyadi ya Yandi.

226 Na yawu, mu ke sambila samu na beno ti Nzambi ke
lemvokila beno samu na kukondwa kulunga ya beno nyonso. Mpe
beno ke sambila samu na munu, ti Nzambi ke lemvokila munu
samu na kukondwa kulunga ya munu? Samu ti beto ke belama
na mesa ya Mfumu. Beto ke sambila, swi, mosi samu na yankaka.
[Mpangi Branham me vwanda swi minuti makumi tatu—Mu.]

227 Pesa yayi, Tata ya beto, na Nkumbu ya—ya Yesu Klisto,
Mwana ya Nge. Amen.

228 Na kumonikisaka nzutu ya Yesu Klisto: dimpa yayi kascher.
Yandi vwandaka baka dimpa mpe vwandaka buka yawu mpe
vwandaka pesa yawu na bilandi ya Yandi mpe ba-...tubaka,
“Beno baka mpe beno kudya: yayi kele nzutu ya Munu, yina
me bukana samu na beno: beno sala yayi samu na kubambukila
Munu moyo.”

229 Beto sambila:

Tata ya beto Yina kele na Mazulu, bika ti Nkumbu ya Nge
kuvwanda ya santu. Kimfumu ya Nge kukwiza. Luzolo ya Nge
kusalama na ntoto, mutindu ya kele na Mazulu. Pesa beto bubu

yayi dimpa ya beto ya konso kilumbu. Mpe lemvokila beto
bayimbi ya beto, mutindu beto ke lemvokilaka bayina salaka
beto yimbi. Twadisa beto ve na mpukumunu, kasi vulusa beto
na yimbi.

230 Oh, Mfumu Nzambi, Kiyidiki ya mazulu mpe ntoto, Yinto ya
Luzingu ya Mvula na mvula, mpe Mupesi ya dikabu nionso ya
mbote, tala bana ya babakala mpe lemvokila masumu ya beto,
mutindu beto, na lupangu, fukama na ntwala ya Nge, bivangu
ya kulunga ve beto kele. Mpe ntangu beto ke mona ntalu yina
Nzambi futaka samu na masumu ya beto na kufidisaka Mwana
ya Yandi, kumaka mutindu nsuni ya masumu, mpe nzutu ya
Yandi ya ntalu, mu ke mona bamputa na maboko ya Yandi,
na makulu ya Yandi, bidimbu ya bansende na yintu ya Yandi,
mputa na yisi ya ntima ya Yandi ya ntalu. Nionso yayi salamaka
samu na disumu ya munu mpe masumu ya bantu ya munu. Yayi,
Mfumu, beto ke balula ntima ya masumu ya beto.

231 Dimpa yayi ke talisa nzutu yina me bukana yina beto ke
bambuka na Yandi. Oh, Tata Nzambi, santisa dimpa yayi kascher
samu na lukanu yina. Beto ke lomba yawu na Nkumbu ya Yesu
Klisto. Amen.

232 “Mutindu Yandi bakaka mbungu, mpe ntangu Yandi
kudiaka, yandi tubaka, ‘Yayi kele Menga, Ngwisani ya Malu-
malu: yayi ke bambuka moyo na Munu. Ntangu nyonso yina beno
ke kunwa yawu, beno ke lakisa lufwa ya Mfumu tii Yandi ke
kwiza.””

Nzambi ya Ngolo nyonso, Kiyidiki ya mazulu mpe ntoto,
mpe Yinto ya Luzingu ya mbote, Luzingu ya Kukonda nsuka,
Luzingu kaka, Tata Nzambi, beto ke pesa na Nge mbuma yayi
ya vinu. Na yina, beto ke bambuka moyo, na ntima ya Nge ya
nene, ya santu, ya ntalu, mutindu Nge, na nkokila yina, zabaka
ti Nge bikaka bankundi ya Nge ya luzolo, Nge bokilaka bawu
na lweka, mpe bakaka madia ya nkokila, mpe tubaka na bawu,
“Mu ke kunwa dyaka ve mbuma ya vinu, tii mu ke kunwa yawu
ya ma-...na beno ya malu-malu na kati ya ya Tata ya Munu
na Nti-. . . Kimfumu.” Beto ke vingila kilumbu yina ntangu beto
ke kunwa yayi na Nge ya malu-malu na Kimfumu ya Nzambi.
Nkokila yina ya nene, ya mfunu mingi ke kwisa ntangu Madia
ya Makwela ke mwangana na zulu, beto ke telama kuna ba me
vulusa na nzila ya Menga yina ke talisa bambuma yayi ya vinu.

233 Oh, Nzambi, santisa vinu yayi ya kosher samu na kutalisaka
Menga ya Mfumu ya beto Yesu Klisto. Mpe bika ti mosi na mosi
yina ke baka dimpa yayi mpe vinu, bika ti bawu kuzwa ngolo ya
Kinzambi, sadisa, belusa bimbevo ya bawu, lemvokila masumu
ya bawu, Mfumu. Belusa kimbevo ya munu mpe lemvokila
masumu ya munu. Mpe sala beto bantu ya Nge, bisadi ya Nge,
samu ti beto me lomba yawu, na Nkumbu ya Yesu Klisto. Amen.
[Kisika ya mpamba na bande—Mu.]

234 bikana tii na suka.

...madia ya nkokila sukaka, diabulu ntangu yayi
tulaka yawu na kati ya ntima ya Judas Iscariot, mwana
ya Simon, samu na kuyekula yandi,

Yesu na kuzabaka ti Tata pesaka bima nyonso na
maboko ya yandi, . . .ti yandi. . .katukaka na Nzambi,
mpe kwendaka na Nzambi;

Yandi telemaka na madia ya nkokila, mpe katulaka
kinkuti ya yandi; mpe bakaka lisume, mpe zingaka
yawu yandi mosi.

Na manima. . .yandi tsyamunaka maza na kati ya
basini, mpe bandaka na kusukula makulu ya bilandi,
mpe kukusuna bawu na lisume yina yandi kangaka na
luketo ya yand;i.

Na yina yandi kwisaka na Simon Pierre: mpe Pierre
tubaka na yandi, Mfumu, nge ke sukula makulu ya

munu?
Yesu pesaka mvutu. . .tubaka na yandi, Yina mu ke
sala ntangu yayi nge ke zaba ve. . .; kasi nge ke zaba

na manima.

Pierre tubaka na yandi, Nge ke sukula makulu ya
munu ata fioti ve. Yesu pesaka yandi moutu, Kana mu
sukula nge ve, nge ke vwanda ve kintwadi na munu.

Simon Pierre tubaka na yandi, Mfumu, makulu ya
munu kaka ve, kasi. . .maboko ya munu mpe yintu ya
munu.

Yesu tubaka na yandi, Yandi yina ba me sukula kele ve
na nsatu ya kusukula makulu ya yandi, kasi beno kele ya
kuvedila ntangu nionso:. . .beno kele ya kuvedila, kasi
nyYonso ve.

Samu yandi zabaka nani zolaka teka yandi; na yina
yandi tubaka, Beno nionso kele ya kuvedila ve.

Na yawu na manima yandi me sukula makulu ya bawu,
mpe me baka kinkutu ya yandi, mpe...me vwanda
dyaka, yandi tubaka na bawu, Beno me zaba yina mu
me sala na beno?

Beno ke bokilaka munu Mulongi mpe Mfumu: mpe
beno ke tubaka mbote; samu mu kele mutindu yina.

Kana mu na yina, Mfumu ya beno mpe Mulongsi,
me sukula makulu ya beno; beno fwana sukula diaka
makulu ya mosi na yankaka.

Samu ti mu me pesa beno mbandu, ti beno fwana sala
mutindu mu me sala na beno.

235 Samu na bantu ya malu-malu yina lendaka vwanda na
tabernacle, yayi vwandaka kinkulu ya beto kubanda mu

vwandaka longi awa, mpe ya ke vwanda tii na bilumbu. ..
bilumbu ya munu ke vwanda diaka ve. Ya kele kikalulu ti na
manima ya Makulu, beto...na manima ya Kominyo, beto ke
zitisaka Kusukula ya makulu. Mu banza ti ya kele ntumunu
ya Mfumu. Bakento ke kwenda na kivinga mosi mpe bawu ke
sukula makulu ya mosi na yankaka, mutindu mbandu.

236 Ya vwandaka kaka na bima tatu yina Yesu bikaka samu
na beto na kusala. Mosi (yina vwandaka ya kimuntu), mosi ya
bawu vwandaka Mbotika ya Masa; yankaka yina, Mbundana;
mpe yankaka yina vwandaka kusukula makulu. Bima yankaka
nionso, mutindu kusimba, kukanga, mpe nionso, ba zimbanaka
kuna na kulunsi. Kasi bima yayi nionso ba tumaka yawu samu
na kuzitisa yawu.

237 Mpe beto ke mona ti bamvula makumi tatu na tatu na
manima ya yayi, Paul vwandaka longa, to, vwandaka tuba na
Timothée, ti ata mpe mufwidi ya kento yina vwandaka na yisi
ya bamvula makumi sambanu lendaka kukota ve na kimvuka ya
bakwikidi, kaka ti kana yandi me yamba banzenza, yandi me
sambila kilumbu mpe na mpimpa, mpe me sukula makulu ya
basantu. Na kulakisaka ti ba zitisaka kaka kusukula ya Makulu
yango dyaka na manima ya bamvula mingi yina. Beto me kuzwa
kimbangi ya yawu na nzila ya bansungi.

238 Beto ke zitisaka yawu awa na mutindu ya mutindu ya ntama
ya Biblia; ti beto ke sala yawu kaka samu ti ya kele lutumu. Ya
kele lutumu ya Mfumu ti beto fwana sala bima yayi tii Yandi
ke kwiza dyaka, na kulakisaka ti beto ke kwikilaka na Yandi, ti
Yandi salaka yawu, mpe Yandi tubaka awa, “Mu me pesa beno
mbandu, ti beno fwana sala mosi na yankaka mutindu mu salaka
na beno. Kyese na beno kana beno zaba bima yayi, mpe beno
sala yawu.” Na yawu ya kele ti, lukwikilu ya beto na kati ya
Biblia, ti beto fwana zitisa, na manima ya Kominyo, Kusukula
makulu. Mu banza na mbala mosi na kulandaka yina kele kisalu
ya Mbotika.

239 Mu zaba ti ntangu me luta fyoti, kasi beno bambuka moyo
kilumbu mfumu ya beto ya kisalu lombaka beto na kusala mwa
ntangu fyoti to kima mosi? Yinki samu na kusambila Mfumu?
Bambala mingi bawu longaka mpimpa nyonso na ntangu ya
Biblia. Mu ke bambuka moyo kilumbu mosi na kati ya Biblia, na
kutangaka kisika Paul, na kulongaka mpimpa nyonso, ntwenya
mosi ya bakala kubwaka na nela mpe kufwaka. Paul kwendaka
mpe tulaka kaka nzutu ya yandi na zulu ya nzutu ya ntwenya
ya bakala, mpe luzingu vutukaka dyaka na kati ya yandi, mpe
yandi zingaka. Mpe yayi kele dyaka Nsangu ya mbote mosi, Paul
Nsangu ya mbote ya mbote, yina beto ke longaka dyaka, Nsangu
ya mbote ya Yesu Klisto.

240 Na yawu ntangu yayi, bakento kele na kivinga na manima
awa, mpe babakala kele na kivinga awa. Mpe ntangu yayi, kana

beno lendaka vwanda mpe lendaka. . .beno zola kumona kisalu
ya Mbotika. . .Mosi na kati ya beno zola kuzwa mbotika, beto
kele na bilele awa ya kukubama samu na kisalu ya Mbotika, yina
ke vwanda mbala mosi na manima ya yayi, yina ba ke baka samu
na yawu, mu banza, minuti nana to kumi samu na kumanisa
mbo-. . .Kkisalu ya Kusukula makulu.

241 Mpe kana beno bantu, babakala to bakento, bayina me zitisa
ntete yayi ve, mpe beno zola lusakumunu na kati ya moyo ya
beno, na kuzabaka ti nge ke sala yawu, kaka, ntangu nge ke
tula kitambala pene-pene ya nge mosi samu na kufukama na
makulu ya mpangi ya nge ya bakala, samu na kusukula makulu,
beno bambuka kaka moyo ti Yesu tulaka kitambala pene-pene
ya Yandi mosi kilumbu mosi, mpe fukamaka samu na kusukula
makulu ya milobi-mbisi. Mpe Yandi tubaka, “Mu ke pesa nge
mbandu mosi, ti nge lendaka sala mosi na yankaka mutindu mu
me sala na nge.” Beno zitisa kaka yawu na mabanza ya beno,
mpe mu ke kwikila ti ya kele na lusakumunu na ntwala ya beno.
Nzambi sakumuna beno, ntangu yayi.

242 Bika bakento kukwenda na kivinga yina. Mpe kana beno zola
kaka kubikana samu na kisalu ya Mbotika, beno bikala kaka
na kiti ya beno, kisalu ya Mbotika ke landa lukutakanu yayi
awa. Mpe babakala ke vutuka awa, mpe bakento ke vutuka kuna.
Nzambi sakumuna beno.

Ya kele kieleka, Teddy, bumba kaka muziki na kukwenda. W€\

